
1 ᐅᖃᕆᐊᙵᐅᑎᒃ 

ᓄᓇᓕᓕᒫᓂᑦ ᐊᑐᕐᑏᑦ ᐊᐅᓚᒍᑎᖏᓐᓄᑦ ᒪᓕᒐᖅ ᓄᐃᑕᐅᓯᒪᔪᖅ ᒪᓕᑦᓱᒍ ᐊᐅᓚᒍᑎᓄᑦ ᒪᓕᒐᖅ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᕕᓐᓂᑦ ᐊᑐᓕᕐᑎᑕᐅᓯᒪᔪᖅ ᑯᐯᓕᒫᒥᑦ, ᐃᓚᒋᔭᐅᑎᓪᓗᒍ 

ᓄᓇᕕᒃ. ᓄᓇᓕᓕᒫᓂᑦ ᐊᑐᕐᑏᑦ ᐊᐅᓚᒍᑎᖏᓐᓄᑦ ᒪᓕᒐᖅ ᑐᑭᓯᓇᕐᑎᓯᔪᖅ ᓄᓇᕕᐅᑉ 

ᐊᑦᔨᐅᖏᑦᑑᓂᖓᓂᑦ ᐃᓚᒋᔭᐅᑎᑕᐅᙱᑐᓂᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᒧᑦ ᔦᒥᓯ ᐯ 

ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᒍᑎᓕᓐᓄᑦ. 

ᑖᓐᓇ ᒪᓕᒐᖅ ᐊᑐᕐᑕᐅᔪᖅ ᐋᓐᓂᐊᕕᓐᓄᑦ ᓄᓇᖃᕐᕕᒦᑦᑐᓂ 17-ᒥ (ᓄᓇᕕᒃ) ᐋᓐᓂᐊᕕᓕᐊᕐᓯᒪᔪᓄᑦ 

ᓄᓇᕕᐅᑉ ᓯᓚᑖᓂᑦ. ᑕᐅᕐᓰᔪᖅ ᒪᓕᒐᐅᖅᑳᓚᐅᔪᒥ ᐊᓂᒎᑎᑎᑕᐅᓯᒪᔪᒥᑦ ᐊᖏᕐᑕᐅᓂᒃᑯᑦ ᕕᕗᐊᕆ 28, 

2018-ᒥ  

ᑭᓇᑐᐃᓐᓇᖅ ᐃᓄᒃ ᐃᓚᐅᔪᖅ ᔦᒻᒡ ᐯ ᑯᐯᒃᓗ ᑕᕐᕋᖓᓂ ᐊᖏᐊᑎᒌᒍᑎᖓᓄᑦ, ᓄᓇᖁᑎᖓᓃᖕᖏᑐᖅ 

ᐊᕐᕌᒍᓂᑦ ᖁᓕᓂᑦ (10ᓂᑦ) ᑲᔪᓯᔪᓂᑦ ᐊᓂᕐᕋᖃᕐᓱᓂᓗ ᓄᓇᖁᑎᖓᑕ ᓯᓚᑖᓂ ᐱᒍᑦᔭᐅᒍᓐᓇᖏᓪᓚᑦ 

ᐃᒻᒪᖃᐅᑎᖃᖕᖏᑐᓂᑦ ᐃᓗᓯᓕᕆᔭᐅᓂᕐᒧᑦ ᐃᑲᔪᕐᓯᒍᑎᓂᑦ ᐱᒍᑦᔭᐅᒍᑎᐅᒍᓐᓇᑎᑕᐅᔪᓂᑦ ᐃᓄᐃᑦ 

ᐃᓗᓯᓕᕆᔭᕐᓂᐅᒧᑦ ᐃᓄᓕᕆᔭᐅᓂᕐᒧᓗ ᐱᒍᑦᔨᒍᑎᖏᓐᓄᑦ. ᐊᓂᕐᕋᑖᕆᐊᓪᓚᐸᑦ ᓄᓇᖁᑎᖓᓂ, 

ᐱᒍᑦᔭᐅᒍᑎᓂᑦ ᐃᒻᒪᖃᐅᑎᖃᖕᖏᑐᓄᑦ ᐃᓗᓯᓕᕆᔭᐅᓂᕐᒥᒃ ᐃᑲᔪᕐᓯᒍᑎᓂᑦ ᐱᒍᑦᔭᐅᒍᓐᓇᖁᖅ ᐃᓄᓐᓄᑦ 

ᐃᓚᐅᔪᕐᓂᕐᒥᓄᑦ. ᑭᓯᐊᓂᓕ, ᖁᓪᓕᖓᓂ ᐊᓪᓚᓯᒪᔪᑦ ᐊᑐᖕᖏᓚᑦ ᐃᓄᓐᓄᑦ ᐃᓚᐅᔪᓄᑦ ᐊᓂᕐᕋᖃᕐᑐᓄᑦ 

ᓄᓇᖁᑎᖓᑕ ᓯᓚᑖᓂ ᐊᕐᕌᒍᓂᑦ ᖁᓕᓂᑦ (10) ᐅᖓᑖᓄᓗᓐᓃᑦ ᑲᔪᓯᔪᓂᑦ ᐃᓗᓯᓕᕆᔭᐅᓂᕐᒧᑦ 

ᐱᑦᔪᑎᖃᕐᑐᓄᑦ, ᐃᓕᓐᓂᐊᑎᐅᓂᕐᒥᓄᑦ, ᐱᓇᓱᑦᑎᐅᓂᕐᒧᓗᓐᓃᑦ ᑎᒥᐅᔪᒧ ᐃᓄᐃᑦ 

ᖃᓄᐃᖕᖏᓯᐊᕆᐊᖃᕐᓂᖓᓂᒃ ᐱᓇᓱᑦᑐᓄᑦ. 

ᑖᓐᓇ ᒪᓕᒐᖅ ᐱᑦᔪᑎᓕᒃ ᑐᕌᒐᖃᕐᓂᐊᒪᑕ ᐃᓗᓯᓕᕆᓂᕐᒥᒃ ᐃᓄᓕᔨᕆᓂᕐᒥᓗ ᐱᒍᑦᔨᕖᑦ ᐋᓐᓂᐊᕖᑦ 

ᓄᓇᕕᒻᒦᑐᑦ ᐊᑐᕐᑎᓂᒃ ᐋᓐᓂᐊᓂᓕᕆᓂᕐᒥᒃ ᐱᒍᑦᔨᕕᓐᓄᑦ ᑲᒪᒋᔭᐅᒋᐊᕐᑐᕈᓐᓇᑎᑦᓯᓂᕐᒥᒃ 

ᐱᐅᒃᑯᑎᖃᑦᓯᐊᑐᓄᑦ ᐋᓐᓂᐊᓯᐅᕈᑎᓂᑦ ᐱᒍᑦᔭᐅᒍᑎᒋᒋᐊᓕᖏᓐᓂᑦ. ᒪᓕᒐᐅᑉ ᐃᓗᓕᖏᑦ 

ᐅᖃᐅᓯᕐᑕᖏᓪᓗ ᐊᑐᕐᑕᐅᓚᖓᔪᑦ ᐱᒍᑦᔨᒍᑎᐅᓗᑎᒃ ᐃᓚᐅᔫᒍᑎᓕᓐᓂᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᒍᑦ ᓄᓇᓯᒪᔫᑦᓱᑎᒃ ᓄᓇᕕᒻᒥ. 
  

ᐅᖓᕙ ᑐᓚᑦᑕᕕᒃ ᐋᓐᓂᐊᕕᐅᑉ ᐃᓅᓕᑦᓯᕕᒃ 

ᐋᓐᓂᐊᕕᐅᓪᓗ ᑲᒪᔨᒻᒪᕆᒋᒃ, ᑭᒡᒐᑐᕐᑎᖏᓪᓘᓃᑦ 

ᑲᒪᒋᔭᑦᓴᔭᖃᕐᐳᑦ ᐊᐅᓚᑦᓯᓂᕐᒥᒃ 

ᐊᑑᑎᑎᑕᐅᓂᖓᓂᓪᓗ ᓄᓇᓕᓕᒫᓂᑦ ᐊᑐᕐᑏᑦ 

ᐊᐅᓚᒍᑎᖏᓐᓄᑦ ᒪᓕᒐᕐᓂᑦ ᓄᓇᕕᒻᒥ. 

2 ᐱᖁᔭᕐᑎᒍᑦ ᑐᙵᕕᓕᐊᖑᓯᒪᔪᑦ 

ᑖᓐᓇ ᐊᓪᓚᓯᒪᔪᖅ ᐊᓯᑦᔨᒋᐊᕐᑕᐅᓯᒪᔪᖅ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᕕᒻᒧᑦ. 

ᒪᓕᑦᑐᖅ ᑯᐸᐃᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᖓᑕ ᒪᓕᒐᖏᑦᑕ ᑐᑭᖏᓐᓃᑐᓂᒃ, 

ᑐᕌᒐᖏᓐᓂᑦ ᐱᒍᑦᔭᐅᒍᓐᓇᑐᐃᓪᓗ ᑭᓇᒃᑰᓂᖏᑦᑕ ᒪᓕᒐᖏᓐᓂᑦ ᐱᑕᖃᕐᑎᑕᐅᔪᓂᑦ ᐊᑕᐅᓯᐅᙱᑐᓂᑦ 

ᒪᓕᒐᕐᓂᑦ ᐊᑭᖃᙱᑐᒥᓪᓗ ᐱᒍᑦᔨᒍᑎᖏᓐᓂᑦ ᑯᐸᐃᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᐅᑉ. 

3 ᒪᓕᒉᑦ ᑐᙵᕕᖏᑦᑕ ᓯᕗᓪᓕᖏᑦ 

 

1. ᐊᐅᓪᓚᖃᑦᑕᓚᖓᔪᑦ ᖃᓂᓐᓂᐹᒧᑦ ᐋᓐᓂᐊᓂᓕᕆᓂᕐᒥᒃ ᐱᒍᓐᓇᐅᑎᓖᑦ ᐊᓪᓚᕕᖏᓐᓄᑦ 

ᐋᓐᓂᐊᕕᓐᓄᓘᓐᓃᑦ.  

2. ᐊᐅᓪᓚᓂᐊᕐᑐᓕᒫᑦ ᐊᖏᕐᑕᐅᓯᒪᔪᑦ ᐋᓐᓂᐊᕕᒻᒧᑦ ᐊᐅᓚᑦᓯᔪᒧᑦ ᑕᐃᓯᓯᑦᓯᐊᕆᐊᓕᒃ ᐋᓐᓂᐊᕕᐅᑉ 

ᐋᓐᓂᐊᓯᐅᕐᑎᒪᕆᖓᑕ ᐊᑎᖓᓂᑦ ᐊᐅᓪᓚᑎᑦᓯᔪᒥᒃ. 

3. ᐃᓱᐊᕐᓂᐹᒃᑯᑦ ᐊᑭᑭᓐᓂᐹᒃᑯᓗ ᐱᒍᓐᓇᕕᓕᒫᖓᓄᑦ ᐊᐅᓪᓚᖃᑦᑕᓂᐊᕐᑐᖅ ᐊᑐᕐᑎ ᒪᓕᓪᓗᒍ 

ᐅᐃᒪᓇᕐᓂᖓ ᐅᐃᒪᓇᙱᓂᖓᓪᓘᓃᑦ ᐊᒻᒪᓗ ᖃᓄᐃᓐᓂᖓ ᖃᓄᐃᓪᓗᐊᖏᓐᓂᖓᓘᓐᓃ. 

4. ᐅᐃᒪᓇᕋᓂ ᐊᐅᓪᓚᑎᑕᐅᒍᓂ, ᐊᑐᕐᑎ ᑲᒪᒋᔭᑦᓴᔭᓕᒃ ᓇᒻᒥᓂᖅ ᐱᕙᓪᓕᖁᑎᑖᕐᑕᐅᑎᑦᓴᒥᓂᒃ 

ᐱᓇᓱᕝᕕᒥᒍᑦ ᐱᒍᓐᓇᐅᑎᒥᓂᒃ, ᐱᕙᓪᓕᖁᑎᑖᕐᑕᐅᑎᒥᓂᓪᓘᓃᑦ ᐃᓗᓯᓕᕆᔭᐅᓂᕐᒧᑦ 

ᐃᒻᒪᖃᐅᑎᖃᕈᓂ, ᓂᕿᑖᕈᑎᑖᕐᑕᐅᑎᖃᕈᓂ, ᑲᕙᒪᒃᑯᓄᑦ ᐊᑭᓕᕐᑐᑕᐅᒍᑎᖃᕈᓂ (SAAQ, CNSSST, 

ᐊᓯᖏᓐᓂᓘᓐᓃᑦ) ᐅᕝᕙᓗᓘᓐᓃᑦ ᑲᕙᒪᒃᑯᓂᑦ ᐱᓯᒪᙱᑐᒥᒃ ᐃᒻᒪᖃᐅᑎᑦᓴᖃᕈᓂ. 

ᐋᓐᓂᐊᓂᓕᕆᓂᕐᒥᒃ ᐱᒍᑦᔨᕖᑦ ᑭᖑᓪᓕᐸᐅᓗᑎᒃ ᓱᒋᐊᓪᓚᕖᕈᓯᒪᔪᖃᕐᐸᑦ ᑭᓯᐊᓂ 

ᐊᑭᓕᕐᑐᐃᒍᓐᓇᓂᐊᕐᑐᑦ.  

5. ᐅᑯᐊ ᓄᓇᓕᓕᒫᓂᑦ ᐊᑐᕐᑏᑦ ᒪᓕᒐᖏᓐᓂᑦ ᐃᓚᒋᔭᐅᙱᑐᑦ:  

(ᑐᙵᕕᓕᕐᑐᐃᒍᑎᒧᑦ ᑐᑭᓯᓇᕐᑎᓯᐅᑎᒃ ᐊᑐᓕᕐᑎᑕᐅᓂᖓᓄᑦ ᐊᖏᖃᑎᒌᒍᑎᒃ ᐃᒻᒪᖃᐅᑎᖃᙱᑐᓄᑦ 

ᐃᓗᓯᓕᕆᔭᐅᓂᕐᒧᑦ ᐱᕙᓪᓕᖁᑎᑖᕐᑕᐅᑎᓄᑦ, ᐊᕕᑦᑐᓯᒪᓂᖅ 3.11)  

 

ᐊ) ᐊᐅᓚᑕᐅᒋᐊᖃᕐᑐᖃᕐᐸᑦ ᐃᓄᓕᕆᔨᓄᑦ ᐅᕝᕙᓗᓘᓐᓃᑦ ᐅᕕᒃᑲᐃᑦ ᓴᐳᒻᒥᔭᐅᕕᖓᑕ 

ᐱᒍᑦᔨᕕᖓᓄᑦ;  

ᐸ) ᑮᓇᐅᑦᔭᓵᖏᑦ ᐊᓯᖏᓪᓗ ᐱᕙᓪᓕᖁᑎᑖᕐᑕᐅᑎᖏᑦ ᐃᓕᖓᔪᑦ ᐊᐅᓪᓚᐅᔭᐅᔪᓂᑦ ᑲᒪᔨᐅᓂᕐᒧᑦ 

ᐊᐅᓚᑕᐅᑦᓱᑎᒃ ᐋᓐᓂᐊᕕᒻᒧᑦ.  

  

javascript:switch_aipaitai('aipaitai1','u')

4 ᐃᓘᓐᓈᓄᐊᖓᔪᑦ ᐃᓗᓕᖏᑦᑕ ᐅᖃᐅᓯᖏᑦ 

4.1 ᑐᑭᖏᑦ 

ᐅᑯᐊ ᑐᑭᖏᑦ ᒪᓕᒐᕐᓄᑦ ᐃᓘᓐᓇᓕᒫᖏᓐᓄᑦ ᐃᓕᖓᔪᑦ.  

ᐅᖃᐅᓯᕐᑕᖏᑦ, ᑐᑭᖏᑦ ᓇᐃᓪᓕᑎᕐᓯᒪᓂᖏᓪᓗ ᐅᖃᐅᓰᑦ ᐊᑐᕐᑕᐅᖃᑦᑕᓚᖓᔪᑦ ᐊᐅᓚᑦᓯᒍᑎᐅᓗᑎᒃ, 

ᐊᑐᓕᕐᑎᓯᒍᑎᐅᓗᑎᒃ ᐊᓪᓚᓯᒪᔪᕐᑎᒍᓪᓗ ᑐᓴᐅᒪᖃᑎᒌᒍᑎᐅᓗᑎᒃ ᒪᓕᒐᕐᓄᑦ ᐃᓕᖓᔪᓄᑦ. 

4.1.1 ᒪᓕᑦᑎ 

ᓇᐅᑐᐃᓐᓇᖅ ᐃᓄᒃ ᑲᒪᒋᔭᑦᓴᔭᕐᑖᓯᒪᔪᖅ ᑕᓯᐅᕐᑎᐅᓂᐊᕐᓗᓂ ᐃᑲᔪᕐᑎᐅᓗᓂᓗ ᐊᑐᕐᑎᒥᒃ 

ᐊᓂᕐᕋᓯᒪᑎᓐᓇᒍ. 

4.1.2 ᐋᓐᓂᐊᓯᐅᕐᑎ ᒪᓕᑦᑎ 

ᐋᓐᓂᐊᓂᓕᕆᓂᕐᒥᒃ ᐱᒍᓐᓇᐅᑎᓕᒃ ᑎᒃᑯᐊᑕᐅᓯᒪᔪᖅ ᐋᓐᓂᐊᕕᒻᒧᑦ ᑲᒪᒋᔭᑦᓴᔭᕐᑖᑎᑕᐅᑦᓱᓂ 

ᑕᓯᐅᕐᑎᐅᓂᐊᕐᓗᓂ ᐃᑲᔪᕐᑎᐅᓗᓂᓗ ᐊᑐᕐᑎᒥᒃ ᐅᐃᒪᓇᕐᑐᑯᑦ ᐊᐅᓪᓚᐅᔭᐅᒋᐊᓕᒻᒥᒃ. 

4.1.3 ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᒍᑎᓕᒃ 

ᐃᓚᐅᒍᑎᓕᒃ ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ ᓄᓇᕕᒻᒥᐅᒍᑦᓱᓂᓗ.  

ᐅᕝᕙᓘᓐᓃᑦ 

ᐃᓅᑦᓱᓂ ᐃᓚᐅᒍᑎᓕᒃ ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ ᓄᓇᕕᒻᒥᐅᒍᒍᓐᓀᓱᓂ 

ᐊᕐᕌᒍᐃᑦ ᖁᓖᑦ (10) ᐅᖓᓕᐊᕇᑦᑐᑦ ᒥᑦᓯᑎᒎᕐᑐᓂᒃ 

ᐅᕝᕙᓘᓐᓃᑦ 

ᐃᓅᑦᓱᓂ ᐃᓚᐅᒍᑎᓕᒃ ᓄᓇᕕᐅᑉ ᓯᓚᑖᓂᒥᐅᒍᓕᕐᑐᖅ ᖁᓕᓐᓂ (10) ᐊᕐᕌᒍᓂ ᐅᖓᑖᓅᕐᑐᓂᓪᓘᓃᑦ 

ᐱᑦᔪᑎᖃᕐᓱᓂ ᖃᓄᐃᖕᖏᓯᐊᕆᐊᖃᕐᓂᒥᓂᒃ ᐃᓅᓯᓕᕆᔭᐅᒋᐊᖃᕐᓂᒥᓂᓪᓘᓃᑦ, ᐃᓕᓴᕆᐊᖃᕐᓂᒥᓂᓪᓗ 

ᐱᓇᓱᒐᖃᕐᓂᒥᓂᓪᓗ ᐱᓇᓱᕝᕕᒥ ᑫᓪᓚᑐᐃᒋᐊᕐᕕᓴᒥ ᐃᓄᐃᑦ ᒪᑭᑕᑦᓯᐊᕆᐊᖃᕐᓂᖏᓐᓂᒃ. 

(ᒪᑭᕝᕕᑯᑦ ᓄᓇᕕᒻᒥ ᐱᓇᓱᒐᖃᕐᕕᐅᕗᑦ ᑲᒪᒋᔭᖃᕆᐊᖃᕐᓱᑎᒃ ᐃᓚᐅᒍᑎᓖᑦ 

ᐊᓪᓚᑕᐅᓯᒪᒋᐊᖃᕐᓂᖏᓐᓂᒃ). 

4.1.4 ᐃᓚᐅᔪᖕᖏᑐᖅ ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᓄᑦ 

ᐃᓄᒃ ᐃᓚᐅᔪᖕᖏᑐᖅ ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᓄᑦ, ᐃᓕᑕᕆᔭᐅᔪᖅ ᑯᐯᒥ ᐃᓗᓯᓕᕆᓂᕐᒧᑦ 

ᐃᓄᓕᕆᓂᕐᒧᓗ ᐱᒍᑦᔨᒍᑎᖏᓐᓄᑦ. 

4.1.5 ᐊᓐᓂᐊᕕᓕᐊᕐᑐᓴᓕᐅᕐᑐᕕᓂᖅ ᐊᓐᓂᐊᕕᒃ 

ᓄᓇᕕᐅᑉ ᓯᓚᑖᓂ: ᐱᒍᑦᔨᒍᑎᓕᐊᕕᓃᑦ ᒥᑭᐊᓪ ᐃᓕᓐᓂᐊᕕᕐᒧᖓᖓ ᐋᓐᓂᐊᓯᐅᕆᓂᕐᒥ ᐅᕝᕙᓗᓐᓃᑦ 

ᓄᓇᕕᒻᒥ ᐋᓐᓂᐊᕕᒻᒧᑦ.  

ᓄᓇᕕᒻᒥ: ᐅᖓᕙᒥ ᑐᓚᑦᑕᕕᒃ ᐊᒻᒪᓗ ᐃᓅᓕᑦᓯᕕᒃ ᐊᓐᓂᐊᕕᒋᒃ ᐊᒻᒪᓗ ᓄᓇᓕᓐᓂ ᐊᓐᓂᐊᕕᐊᐲᑦ, 

ᑌᒣᑐᐃᓐᓇᕆᐊᓕᒃ. 

4.1.6 ᐊᐅᓪᓚᓂᕐᓄᑎ ᐊᑭᖏᑦ 

ᐃᓚᐅᑎᓪᓗᒋᑦ ᓯᓂᑦᑕᐅᑎᖏᑦ, ᓂᕆᒍᑎᖏᑦ ᐊᒻᒪᓗ ᐃᓂᕐᕋᐅᑎᓄᑦ ᐊᑭᖏᑦ. 

4.1.7 ᐊᓂᕐᕋᖓ 

ᒪᓕᑦᓱᒋᑦ ᐅᖃᐅᓰᑦ 338-ᒦᑦᑐᑦ ᒪᓕᒐᕐᒥ ᐱᑦᔪᑎᓕᒻᒥ ᐊᑐᓕᕐᑎᑕᐅᓂᖓᓂᒃ ᐱᖁᔭᐅᑉ ᐱᑦᔪᑎᓕᐅᑉ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ, ᐊᓇᕐᕋᖃᕐᓂᕋᕐᑕᐅᓂᖅ ᐋᕐᕿᑕᐅᓯᒪᕗᖅ ᑌᓐᓇ ᐃᓄᒃ 

ᓇᓂᑐᐃᓐᓈᕋᓗᐊᕐᐸᑦ.  

4.1.8 ᐊᑐᕐᑎ 

ᑭᓇᑐᐃᓐᓇᖅ ᖃᓄᐃᖕᖏᓯᐊᕐᑐᓴᐅᓂᕐᒧᑦ ᐱᒍᑦᔨᐅᑎᓂᒃ ᐱᒍᑦᔭᐅᒍᑎᖃᓲᑦ ᐋᓐᓂᐊᕕᒻᒧᑦ. 

4.1.9 ᐊᑐᕐᑎ ᐋᓐᓂᐊᕕᒻᒦᓗᓂ ᐋᓐᓂᐊᓯᐅᕐᑕᐅᒋᐊᓕᒃ 

ᓇᐅᑐᐃᓐᓇᖅ ᐃᓄᒃ ᐋᓐᓂᐊᕕᒻᒦᑐᖅ:   

• ᐋᓐᓂᐊᕕᒻᒦᒋᐊᖃᓚᕿᒍᓂ ᖃᓄᐃᑦᔪᑎᖃᕋᒥ,   

• ᒪᓕᒐᐃᑦ ᒪᓕᑦᓱᒋᑦ ᓱᕐᖁᐃᑕᐅᒍᑎᖃᕈᓂ ᐋᓐᓂᐊᓕᕐᓯᒪᒋᐊᖓ, ᐊᒻᒪᓗ   

• ᐋᓐᓂᐊᕕᐅᑉ ᐱᔪᓐᓇᐅᑎᖓ ᒪᓕᓪᓗᒍ ᐃᓪᓕᒦᒋᐊᖃᓚᕿᒍᓂ. 

4.1.10 ᐊᑐᕐᑎ ᐋᓐᓂᐊᕕᒻᒦᒐᓂ ᐋᓐᓂᐊᓯᐅᕐᑕᐅᔪᖅ 

ᓇᐅᑐᐃᓐᓇᖅ ᐃᓄᒃ ᐱᒍᑦᔭᐅᔪᑦᓴᓕᐊᕕᓂᖅ ᐋᓐᓂᐊᕕᒻᒧᑦ:  

• ᐋᓐᓂᐊᓯᐅᕐᑕᐅᒍᓂ ᐋᓐᓂᐊᕕᒻᒦᑯᑖᒋᐊᖃᙱᑲᓗᐊᕈᓂ 

ᐋᓐᓂᐊᕕᒻᒦᓚᐅᕐᑐᑐᐃᓐᓇᕆᐊᖃᙱᑲᓗᐊᕈᓂᓘᓐᓃᑦ ᐅᕝᕙᓘᓐᓃᑦ  

• ᐃᓪᓕᖃᕐᑎᑕᐅᖕᖏᑲᓗᐊᕈᓂ ᐊᓪᓚᑕᐅᒪᔪᓂ ᐋᓐᓂᐊᕕᒻᒥ ᐊᖏᕐᑕᐅᒪᔪᓂ. 

4.1.11 ᑐᔪᕐᒥᐅᕕᖏᑦ ᔦᒥᓯ ᑯᐯᓪᓗ ᐊᖏᖃᑎᒌᒍᑎᖓᓄᑦ ᐃᓚᐅᔫᒍᑎᓖᑦ 

ᑐᔪᕐᒥᐅᕖᑦ ᐊᐅᓚᐅᑕᔪᑦ ᐋᓐᓂᐊᕕᓐᓄᑦ (ᐊᓪᓚᕕᒻᒪᕆᖏᑦ ᓄᓇᕕᒻᒦᑐᑦ) ᔦᒥᓯ ᐯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᓄᑦ ᐃᓚᐅᔫᒍᑎᓖᑦ ᑐᔪᕐᒥᐅᕕᒋᖃᑦᑕᓂᐊᕐᑕᖏᑦ ᐋᓐᓂᐊᓯᐅᕐᑕᐅᒋᐊᖃᕈᑎᒃ 

ᓄᓇᓕᒋᙱᑕᒥᓂᑦ. 

4.1.12 ᐅᐃᒪᓇᕐᑐᑯᑦ ᐊᐅᓪᓚᐅᔭᐅᓂᖅ 

ᐅᐃᒪᓇᕐᒪᖔᑦ ᐊᐅᓪᓚᔭᐅᒋᐊᖃᕐᓂᖓ ᐊᑐᕐᑎᐅᑉ ᓱᕐᖁᐃᑕᐅᖃᑦᑕᓂᐊᕐᑐᖅ ᐋᓂᐊᓯᕐᑎᒪᕆᒻᒧᑦ ᐱᓇᓱᑐᒧᑦ 

ᐋᓐᓂᐊᕕᒻᒧᑦ ᐱᒍᑦᔨᔪᒧᑦ. 

4.1.13 ᐅᐃᒪᓇᕋᓂ ᐋᓐᓂᐊᓯᐅᕐᑕᐅᒋᐊᕐᑐᑐᖅ 

ᐊᐅᓪᓚᑎᑕᐅᒍᓂ ᐅᐃᒪᓇᕋᓂ ᐋᓐᓂᐊᓯᐅᕐᑕᐅᒋᐊᕐᑐᑐᖅ ᐊᑐᕐᑎ ᓱᕐᖁᐃᑕᐅᒪᒐᒥ ᑭᓯᐊᓂ 

ᐅᐃᒪᓇᙱᑑᒋᐊᖓ ᐋᓐᓂᐊᓯᐅᕐᑕᐅᒋᐊᖃᕐᓂᖓ ᐃᓅᓯᖓᓗ ᑲᑉᐱᐊᓇᕐᑐᒦᒐᓂ. 

5 ᐊᑐᕐᑏᑦ ᐊᐅᓚᒍᑎᖏᑦ 

5.1 ᐅᐃᒪᓇᕋᓂ ᐋᓐᓂᐊᓯᐅᕐᑕᐅᒋᐊᕐᑐᑐᖅ 

5.1.1 ᑐᕌᒉᑦ 

ᐊᐅᓚᒍᑎᓄᑦ ᑐᑭᒧᐊᒍᑏᑦ ᐃᓕᖓᔪᑦ ᐊᑐᕐᑏᑦ ᐅᐃᒪᓇᕋᑎᒃ ᐋᓐᓂᐊᓯᐅᕐᑕᐅᒋᐊᓕᓐᓄᑦ ᐅᕝᕙᓗᓘᓐᓃᑦ 

ᐱᒍᑦᔭᐅᒋᐊᖃᕈᑎᒃ ᓄᓇᕕᒻᒥ ᐊᑐᐃᓐᓇᐅᖏᑦᑐᓄᑦ ᓄᓇᓕᖏᓐᓂᓘᓐᓃᑦ.  

ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᓄᑦ ᐃᓚᐅᔪᖕᖏᑐᓄᑦ, ᑲᒪᒋᔭᐅᒍᑎᖏᑦ ᑲᒪᒋᔭᐅᕗᑦ 

ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐊᓪᓚᓯᒪᔪᖅ 2009-05 ᒪᓕᓪᓗᒍ. 

5.1.2 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᔭᐃᒥᓯ ᐸᐃ ᑯᐸᐃᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᓗᓂ, ᐅᕝᕙᓘᓐᓃᑦ ᔦᒻᔅ ᐯ ᑯᐯᒃᓗ 

ᑕᕐᕋᖓᓂ ᐊᖏᖃᑎᒌᒍᑎᖓᓄᑦ ᐃᓚᐅᔫᖕᖏᑐᖅ (ᑲᒪᒋᔭᐅᒍᓐᓇᕈᓂ ᒪᓕᓪᓗᒍ ᑐᕐᖃᑕᕐᕕᖓᓄᑦ 

ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ ᐊᓪᓚᓯᒪᔪᑦ 2009-05);  

ᐊᒻᒪᓗ 

ᐋᓐᓂᐊᕕᐅᑉ ᐋᓐᓂᐊᓯᐅᕐᑎᒪᕆᖓ ᓱᕐᖁᐃᓯᒍᑎᒥ ᓴᕐᖀᓯᒪᑉᐸᑦ ᐱᒍᑦᔭᐅᒍᑎᒋᒋᐊᓕᖓᓂᑦ ᐊᑐᕐᑎᐅᑉ 

ᐋᓐᓂᐊᓯᐅᕐᑕᐅᒋᐊᖃᕐᓂᖓᓄᑦ ᐊᖏᕐᑕᐅᓯᒪᓗᓂᓗ ᑎᒃᑯᐊᑕᐅᓯᒪᔪᒧᑦ ᑲᒪᔨᒻᒪᕆᐅᑉ;  

ᐊᒻᒪᓗ 

ᖃᖓᑦᑕᐅᑎᒃ ᐅᑎᕈᑎᖓᓗ ᐊᑭᓕᕐᑕᐅᓯᒪᓂᐊᕐᑐᖅ ᓄᓇᓯᒪᕕᖓᓂᑦ ᐋᓐᓂᐊᕕᐅᓪᓗ ᐅᐸᑦᑕᖓᑕ 

ᐋᓐᓂᐊᓯᐅᕐᑕᐅᕕᒋᒋᐊᕐᑐᓱᒍ. 

5.1.3 ᐊᐅᓚᑦᓯᓂᓕᕆᓂᕐᓅᓕᖓᔪᑦ ᑐᑭᒧᐊᒍᑎᑦᓭᑦ 

ᐊᑭᑭᓐᓂᐸᐅᒐᓱᐊᕐᑐᑎᒍᑦ ᐃᖏᕐᕋᐅᑎᖃᖃᑦᑕᕆᐊᖃᕐᓂᖅ ᓇᓪᓕᑳᕐᑕᐅᓯᒪᒐᔭᕐᑐᖅ ᐊᑐᕐᑎᐅᑉ 

ᖃᓄᐃᓪᓚᕆᓐᓂᖓ/ᖃᓄᐃᓪᓗᐊᖏᓐᓂᖓ ᒪᓕᑦᑕᐅᑎᓪᓗᒍ ᐱᒍᑦᔨᕖᓪᓗ ᐃᓱᒪᒋᓗᒋᑦ ᐋᕐᕿᑕᐅᓯᒪᔪᑦ 

McGill RUIS -ᑎᒍᑦ (ᐃᓚᐅᒻᒥᑎᓪᓗᒍ ᐊᑦᑕᑐᕐᑕᐅᔪᒃᑰᓂᖅ). 

5.1.3.1 ᐊᑭᓕᕐᑐᐃᓂᕐᒥᒃ ᑲᒪᒋᔭᓖᑦ 

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᖃᕐᑎᑕᐅᒍᑎᖓᑕ ᒪᓕᒐᑎᒎᕐᑐᖅ ᐃᖏᕐᕋᐅᑎᖃᕐᑎᓯᒍᑎᓅᓕᖓᔪᓂᒃ 

ᐊᑭᓕᕐᑕᐅᒐᔭᕐᑐᖅ ᐋᓐᓂᐊᕕᒻᒧᑦ ᐊᐅᓪᓚᑎᑦᓯᔨᕕᓂᕐᒥᓄᑦ ᓄᑦᑎᑕᐅᒐᔭᕐᓗᓂ ᐊᑭᓕᕐᑕᐅᒍᑎᕕᓂᖓ 

ᐃᑲᔪᕐᓯᒍᑎᐅᒋᐊᓕᓐᓄᑦ ᑮᓇᐅᔭᓄᑦ ᑐᕌᒐᕐᓄᓘᓐᓃᑦ (ᐅᑎᕈᑎᖓ). 

• ᐋᓐᓂᐊᕕᐅᑉ ᐊᓯᖓᓄᑦ ᑲᒪᒋᔭᐅᔪᑦᓴᔭᐅᑉᐸᑦ (SAAQ, CNSSST, ᐊᓯᖏᓪᓗ) ᐊᑐᕐᑎ, 

ᐊᑭᓕᕐᑐᕆᐊᓖᑦ ᐊᐅᓚᑕᐅᒍᑎᖏᓐᓄᑦ ᐊᑐᕐᑎᐅᑉ ᒪᓕᑦᑎᖓᓄᓪᓗ ᐊᑭᓕᕐᑐᑕᐅᖃᑦᑕᓂᐊᕐᑐᑦ 

ᑎᒥᐅᔪᒧᑦ ᐱᓇᓱᕝᕕᐅᔪᒧᓪᓘᓃᑦ ᒪᓕᓪᓗᒋᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᐅᑉ 

ᒪᓕᒐᖏᑦ ᐃᓕᖓᔪᑦ ᐊᑐᕐᑏᑦ ᐊᐅᓚᑕᐅᒍᑎᖏᓐᓄᑦ ᒪᓕᒐᐃᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 

ᐱᒍᑦᔨᕕᓐᓂᑦ.  

• ᐊᑐᕐᑎ ᑐᑦᓯᕋᐅᑎᓕᐅᕐᓯᒪᑉᐸᑦ ᖃᖓᑦᑕᐅᓯᕐᑕᐅᒍᒪᓗᓂ ᐊᓯᐊᓄᑦ ᐋᓐᓂᐊᕕᒻᒧᑦ 

ᐋᓐᓂᐊᓯᐅᕐᑎᒪᕆᐅᑉ ᐋᓐᓂᐊᕕᒻᒥ ᐱᓇᓱᑦᑑᑦ ᑲᒪᔨᒻᒪᕆᐅᓪᓘᓃᑦ ᓯᓚᑖᒎᕐᑐᒥᒃ 

ᑭᒡᒐᑐᕐᑎᖓᓄᓐᓘᓃᑦ, ᐊᑭᓕᕐᑐᐃᒍᑎᐅᒋᐊᓪᓚᕆᐊᓖᑦ ᐊᑭᓕᕐᑕᐅᖃᑕᓂᐊᕐᖁᑦ ᐊᑐᕐᑎᒧᑦ 

ᐃᓚᖏᓐᓄᓘᓐᓃᑦ. 

5.2 ᐅᐃᒪᓇᕐᑐᑯᑦ ᐊᐅᓪᓚᐅᔭᐅᓂᖅ 

5.2.1 ᑐᕌᒉᑦ 

ᑖᓐᓇ ᒪᓕᒐᖅ ᑐᕌᒐᓕᒃ ᐱᑕᖃᕐᑎᓯᓂᕐᒥᒃ ᐊᑐᕐᑏᑦ ᐱᒍᑦᔭᐅᒍᑎᑦᓴᖏᓐᓂᑦ ᐅᐃᒪᓇᕐᑐᓯᐅᑎᓄᑦ 

ᐱᓪᓗᑯᒋᐊᓕᑎᒍᓪᓘᓃᑦ ᐋᓐᓂᐊᓯᐅᕐᑕᐅᒋᐊᖃᕐᓂᒧᑦ ᐊᕐᖁᑎᐅᑎᓪᓗᒍ ᖃᖓᑦᑕᔫᒃᑯᑦ 

ᐊᐅᓪᓚᐅᔭᐅᒋᐊᖃᓚᕿᓂᖅ ᐊᒻᒪᓗ ᐋᓐᓂᐊᓯᐅᕐᑕᐅᓂᖓ ᑲᔪᓯᐅᔭᐅᓯᐊᖁᒧᑦ ᐊᐅᓪᓚᐅᔭᐅᓂᖓᓂᑦ 

ᓅᑕᐅᒐᓱᐊᕐᓂᓕᒫᖓᓂᓪᓗ ᖃᓄᐃᙱᓯᐊᖁᒧᑦ ᓱᒃᑯᓕᐅᒥᖁᙱᒧᓪᓗ.  

ᐋᓐᓂᐊᕕᒃ ᑐᑦᓯᕋᐅᑎᓕᐅᕐᓯᒪᔪᖅ ᐅᐃᒪᓇᕐᑐᑯᑦ ᐊᐅᓪᓚᐅᔭᐅᔪᑦᓴᖃᓕᕐᐸᑦ ᑐᑭᑖᕈᓐᓇᕕᖃᕐᐳᖅ 

ᐊᐅᓪᓚᐅᔭᐅᒋᐊᓕᒃ ᒪᓕᑦᑎᖃᕐᑐᓴᐅᒻᒪᖔᑦ ᖏᒻᒪᖔᓪᓘᓃᑦ.  

ᖃᓄᐃᑦᑐᖅ ᖃᖓᑦᑕᔫᖅ ᐊᑐᕐᑕᐅᓂᐊᕐᒪᖔᑦ ᐊᐃᑦᓯᓗᓂ ᑐᑭᑖᕈᑎᐅᖃᑦᑕᓂᐊᕐᑐᖅ ᐊᐅᓚᑦᓯᓂᒐᖑᑦ 

ᐋᓐᓂᐊᕕᐅᑉ. ᑐᙵᕕᖃᕆᐊᓕᒃ ᐋᓐᓂᐊᓯᐅᕐᑎᒪᕆᐅᑉ ᓇᐅᑦᓯᑐᐃᒍᑎᖏᓐᓂᑦ ᓱᕐᖁᐃᓯᒍᑎᖏᓐᓂᓗ. 

5.2.2 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᖃᕐᓗᓂ ᐅᕝᕙᓘᓐᓃᑦ ᔦᒥᓯ ᐯᒥ ᑯᐯᒃᓗ 

ᑕᖅᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᖃᖕᖏᑑᓗᓂ (ᑯᐯᒃᒥ ᐃᓗᓯᓕᕆᓂᕐᒧᑦ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ 

ᐊᓪᓚᓯᒪᔪᖁᑎᖏᑎᒎᕈᓂ 2009-05);  

ᐊᒻᒪᓗ 

ᐋᓐᓂᐊᕕᒻᒥ ᐊᐅᓪᓚᑎᑦᓯᔨᕕᓂᖓᓃᑦᑐᒧᑦ ᐋᓐᓂᐊᓯᐅᕐᑎᒪᕆᒻᒧᑦ ᐱᒍᑦᔭᐅᖁᔭᐅᓯᒪᒍᓂ 

ᐃᖏᕐᕋᐅᑎᖃᕆᐊᖃᕐᓂᖓᓗ ᐊᖏᕈᑕᐅᓯᒪᑉᐸᑦ ᑎᒃᑯᐊᑕᐅᓯᒪᔪᒧᑦ ᑲᒪᔨᒻᒪᕆᒻᒧᑦ; 

ᐊᒻᒪᓗ 

ᐅᑎᕆᐊᖃᓯᑉᐸᑦ ᐊᓇᕐᕋᒥᓄᑦ ᐋᓐᓂᐊᕕᒻᒥᑦ ᐊᐅᓪᓚᓯᒪᕕᕕᓂᕐᒥᓂᑦ ᐱᒍᑦᔭᐅᒋᐊᕐᑐᓱᓂ ᑲᒪᒋᔭᐅᒋᐊᕐᑐᓱᓂᓗ. 

5.2.3 ᐊᐅᓚᑦᓯᓂᓕᕆᓂᕐᓅᓕᖓᔪᑦ ᑐᑭᒧᐊᒍᑎᑦᓭᑦ 

ᐅᐃᒪᓇᕐᑑᓱᑎᒃ ᐋᓐᓂᐊᓯᐅᕐᑕᐅᒋᐊᓖᑦ ᑕᑯᔭᐅᔪᑦᓴᓕᐊᖑᖃᑦᑕᓂᐊᕐᑐᑦ ᐊᕐᖁᑎᒋᓗᒋᑦ 

ᐋᓐᓂᐊᕕᓕᐊᕐᓯᒪᔪᓕᕆᔩᑦ ᐊᒻᒪᓗ ᐋᓐᓂᐊᕕᒃ ᐊᒻᒪᓗ/ᐅᕝᕙᓗᓘᓐᓃᑦ ᐅᓪᓕᕕᒃ. 

5.2.3.1 ᐊᐅᓚᒍᑎᖏᑦ 

ᐊᑐᕐᑎ ᐋᓐᓂᐊᕕᓕᐊᕐᓯᒪᒋᐊᖃᕈᓂ ᒪᓐᑐᔨᐊᑉ ᐊᓯᐊᓂᑦ (ᐅᑦᑑᑎᒋᓗᒍ, ᓲᐳᕈᒃᒥ ᑯᐯᒃ ᓯᑎᒥᓪᓘᓃᑦ) 

ᐱᑦᔪᑎᐅᑎᓪᓗᒍ ᐋᓐᓂᐊᓯᐅᕆᒍᑏᑦ ᐱᑕᖃᙱᐸᑕ ᒪᓐᑐᔨᐊᒥ, ᐋᓐᓂᐊᕕᓕᐊᕐᓯᒪᔪᓕᕆᔨ ᐋᓐᓂᐊᕕᒻᒥ 

ᐱᓇᓱᑦᑎ ᐊᒻᒪᓗ/ᐅᕝᕙᓗᓘᓐᓃᑦ ᐅᓪᓕᕕᒃ ᐊᐅᓚᒍᑎᖏᓐᓂᑦ ᐊᑐᕐᑎᐅᑉ ᖃᖓᑦᑕᐅᑎᑦᓴᖏᓐᓂᑦ 

ᐋᕐᕿᓱᐃᖃᑦᑕᓂᐊᕐᑐᖅ, ᑐᔪᕐᒥᐅᒍᑦᑎᑦᓴᖏᓐᓂᑦ ᓂᕆᒍᑎᑦᓴᖏᓐᓂᓗ, ᒪᓕᓪᓗᒋᑦ ᒪᓕᒉᑦ ᑐᙵᕕᖏᑦᑕ 

ᓯᕗᓪᓕᖏᑦ ᑖᒃᑯᓇᓂ ᒪᓕᒐᕐᓃᑐᑦ. 

5.2.3.2 ᐊᑭᓕᕐᑐᐃᓂᕐᒥᒃ ᑲᒪᒋᔭᓖᑦ 

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᖃᕐᑎᑕᐅᒍᑎᖓᑕ ᒪᓕᒐᑎᒎᕐᑐᖅ ᐃᖏᕐᕋᐅᑎᖃᕐᑎᓯᒍᑎᓅᓕᖓᔪᓂᒃ 

ᐊᑭᓕᕐᑕᐅᒐᔭᕐᑐᖅ ᐋᓐᓂᐊᕕᒻᒧᑦ ᐊᐅᓪᓚᑎᑦᓯᔨᕕᓂᕐᒥᓄᑦ ᓄᑦᑎᑕᐅᒐᔭᕐᓗᓂ ᐊᑭᓕᕐᑕᐅᒍᑎᕕᓂᖓ 

ᐃᑲᔪᕐᓯᒍᑎᐅᒋᐊᓕᓐᓄᑦ ᑮᓇᐅᔭᓄᑦ ᑐᕌᒐᕐᓄᓘᓐᓃᑦ (ᐅᑎᕈᑎᖓ). 

5.3 ᖃᖓᑦᑕᔫᒥᑦ ᐃᓄᑦᑕᑐᒥᒃ ᐅᐃᒪᓇᕐᓯᔪᖃᕐᐸᑦ (EVAQ) 

5.3.1 ᑐᕌᒉᑦ 

ᐊᑐᕐᑎᓕᒫᑦ ᖃᓄᐃᓐᓂᕋᕐᑕᐅᓯᒪᔪᑦ ᐋᓐᓂᐊᓯᐅᕐᑎᒪᕆᒻᒧᑦ ᐅᐃᒪᓇᕐᓯᓂᕋᕐᑕᐅᓱᑎᒃ 

ᐊᐅᓪᓚᓴᐅᑎᒋᒋᐊᖃᕐᓂᕋᕐᑕᐅᓱᑎᓪᓗ ᐅᐃᒪᓇᕐᑐᓯᐅᑎᒃᑯᑦ ᖃᖓᑦᑕᔫᒃᑯᑦ. 

5.3.2 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᐊᑐᕐᑎᓕᒫᑦ 

5.3.3 ᐊᐅᓚᑦᓯᓂᓕᕆᓂᕐᓅᓕᖓᔪᑦ ᑐᑭᒧᐊᒍᑎᑦᓭᑦ 

 

5.3.3.1 ᐊᐅᓚᒍᑎᖏᑦ 

ᐃᖏᕐᕋᐅᑎᓕᕆᓂᕐᒥᒃ EVAQ-ᑯᑦ ᑲᒪᔨᐅᓲᑦ ᐊᓯᖏᓪᓘᓃᑦ ᖃᖓᑦᑕᔫᒃᑯᑦ ᐅᐃᒪᓇᕐᑐᓕᕆᔩᑦ 

ᑲᒪᒋᐊᖃᕐᑐᕆᔭᐅᔪᑦ ᐊᖏᕐᑕᐅᓯᒪᓗᑎᓪᓗ EVAQ-ᑯᓐᓄᑦ ᐊᑐᐃᓐᓇᐅᓂᖕᖏᑯᑎᒃ ᐱᒍᑦᔨᖁᔭᐅᓕᕐᓗᑎᒃ. 

ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᓖᑦ ᐊᓇᕐᕋᒥᓄᑦ ᐅᑎᕋᔭᕐᑐᖅ ᐊᑭᓖᑎᓪᓗᒍ 

ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ ᐊᑭᑭᓐᓂᐹᒍᒐᓱᐊᕐᑐᑯᑦ ᖃᓄᐃᒻᒪᕆᓐᓂᖓ/ᖃᓄᐃᖕᖏᓂᕐᓴᐅᓂᖓ 

ᒪᓕᓪᓗᒍ. 

ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᖃᖕᖏᑐᑦ ᐊᓇᕐᕋᒧᑦ ᐅᑎᕐᓂᖏᑦ 

ᒪᓕᖃᑦᑕᓛᕐᑐᑦ ᑯᐯᒃᒥ ᐃᓗᓯᓕᕆᓂᕐᒧᑦ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ ᐊᓪᓚᓯᒪᔪᖁᑎᖏᓐᓂᒃ 2009-05, 

ᒋᐊᖃᕐᓂᕈᑎᒃ. 

5.3.3.2 ᐊᑭᓕᕐᑐᐃᓂᕐᒥᒃ ᑲᒪᒋᔭᓖᑦ 

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᑦᓴᖃᕐᓂᖓᑕ ᐊᑭᓕᕐᑕᐅᒐᔭᕐᑐᖅ ᐋᓐᓂᐊᕕᒻᒧᑦ ᐊᐅᓪᓚᑎᑦᓯᔨᕕᓂᖓᓄᑦ 

ᓄᑦᑎᑕᐅᓚᖓᑎᓪᓗᒍ ᐊᑭᕕᓂᖓ ᐃᑲᔪᕐᑕᐅᕕᑦᓴᓄᑦ ᑮᓇᐅᔭᓄᓪᓘᓃᑦ ᑐᕌᒐᓕᐊᒍᓯᒪᔪᓄᑦ. 

ᐱᓇᓱᕝᕕᒃ ᐋᓐᓂᐊᕕᐅᖕᖏᑐᖅ (SAAQ, CNESST, etc.) ᑲᒪᒋᐊᖃᕐᓂᐸᑦ ᐊᑐᕐᑎᒥᒃ, 

ᐃᖏᕐᕋᐅᑎᕕᓂᖏᑦ ᐊᑐᕐᑎᐅᑉ ᒪᓕᑦᑎᖓᑕᓗ ᐊᑭᓕᕐᑕᐅᒐᔭᕐᑐᑦ ᑕᑉᐱᓱᒧᖓ ᐱᓇᓱᕝᕕᒧᑦ ᒪᓕᑦᓱᒋᑦ 

ᒪᓕᖓᒋᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ ᐊᑐᕐᑏᑦ ᐃᖏᕐᕋᐅᑎᖃᕆᐊᖃᕐᓂᖏᓐᓄᑦ 

ᒪᓕᒐᖓᑕ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᓇᓱᖃᑎᒌᕝᕕᐅᔪᓂ.  

6 ᐃᓪᓗᖃᕐᑎᓯᓂᕐᒥᒃ ᐱᒍᑦᔨᓃᑦ 

6.1 ᑐᔪᕐᒥᐅᕕᖃᕐᑎᓯᓂᕐᒥᒃ ᐱᒍᔨᓃᑦ 

6.1.1 ᑐᔪᕐᒥᐅᕕᓐᓂ ᑐᔪᕐᒥᐅᓃᑦ 

6.1.1.1 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᓗᓂ, ᓄᓇᕕᒻᒥ ᓄᓇᓯᒪᔫᓗᓂ;  

ᐊᒻᒪᓗ   

ᐋᓐᓂᐊᕕᒻᒥ ᐋᓐᓂᐊᓯᐅᕐᑎᒪᕆᒃ ᐋᓐᓂᐊᓯᐅᕐᑕᐅᒋᐊᖃᕐᓂᕂᓯᒪᔪᖅ ᐊᒻᒪᓗ ᐊᐅᓚᒍᑎᑦᓴᖏᓪᓗ 

ᐊᖏᕐᑕᐅᓯᒪᑦᓱᑎᒃ ᑲᒪᔨᒻᒪᕆᐅᑉ ᑎᓕᓯᒪᔭᖓᓄᑦ. 

6.1.1.2 ᐊᐅᓚᑦᓯᓂᓕᕆᓂᑎᒍᑦ ᖃᓄᐃᓘᕈᓰᑦ 

ᐋᓐᓂᐊᕕᒻᒧᑦ ᑎᑭᒍᓂ, ᐊᑐᕐᑎ ᖃᐅᔨᑦᓴᕉᑎᕕᖃᕆᐊᓕᒃ ᑐᔪᕐᒥᐅᕕᒻᒥ ᑲᒪᔨᓄᑦ. 

6.1.1.3 ᐊᑐᕐᑎᐅᑉ ᐊᓪᓚᓯᒪᔪᕐᑎᒍᑦ ᐊᖏᕈᑎᖓ 

ᐱᓇᓱᑦᑏᑦ ᐊᑐᕐᑎᒥᒃ ᑲᒪᔪᑦ ᐋᓐᓂᐊᕕᒻᒥ ᑐᓴᐅᒪᑎᑦᓯᒋᐊᓖᑦ ᐊᑐᕐᑎᒥᒃ ᒪᓕᒐᕐᓂᒃ ᒪᓕᒋᐊᓕᖏᓐᓂᑦ.  

ᐊᐅᓪᓚᖏᓐᓂᒥᓂᑦ, ᐊᑐᕐᑎ ᐊᖏᕈᑎᒥᓂᒃ ᐊᑎᓕᐅᖃᑦᑕᓂᐊᕐᑐᖅ ᑕᑯᓐᓇᑎᖃᕐᓗᓂ ᐊᖏᕈᑎᒥᓂᒃ 

ᒪᓕᓐᓂᐊᓂᕐᒥᓄᑦ ᒪᓕᒐᕐᓂᒃ. 

6.1.1.4 ᐊᑐᕐᑎᐅᑉ ᒪᓕᒋᐊᓕᖏᑦ 

• ᐊᑐᕐᑎ ᑐᔪᕐᒥᐅᕕᐅᑉ ᐱᓇᓱᑦᑎᖏᓐᓂᑦ ᖃᐅᔨᒪᑎᑦᓯᖏᓐᓇᕆᐊᓕᒃ ᓇᓃᓚᖓᓂᕐᒥᓂᒃ;  

• ᐊᑐᕐᑎ ᑕᑯᔭᐅᒋᐊᖃᕐᓯᒪᓂᕐᒥᑕ ᑫᕙᓪᓚᒍᓯᓕᐅᕐᑕᐅᒪᒍᑎᖏᓐᓂᑦ ᒪᓕᑦᓯᐊᕆᐊᓕᒃ; 

• ᐊᑐᕐᑎ ᐊᖏᕐᓯᒪᑦᓯᐊᕆᐊᓕᒃ ᒪᓕᑦᓯᐊᓂᐊᕐᓂᒥᓂᒃ ᒪᓕᒐᕐᓂᒃ ᐊᓪᓚᓯᒪᔪᒦᑦᑐᓂᒃ 

ᐊᑎᓕᐅᕐᕕᒋᓯᒪᔭᕐᒥᓂᒃ ᐊᖏᖃᑎᒌᒍᑎᒥ ᐋᓐᓂᐊᕕᒻᒧᑦ ᐊᐅᓪᓚᑎᑕᐅᓚᐅᕋᓂ. 

ᐊᑐᕐᑎ ᒪᓕᒋᐊᓕᒻᒥᓂᒃ ᒪᓕᓐᓂᖏᒃᑯᓂ ᓱᒋᐊᕐᑕᐅᓚᕿᒍᑎᖃᕈᓐᓇᑐᖅ ᐅᑯᑎᒎᓇ, ᑎᒥᖓᑕ ᖃᓄᐃᓐᓂᖓ 

ᒪᓕᓪᓗᒍ ᐊᓯᑦᔨᒋᐊᕐᑕᒍᓐᓇᕕᖃᕐᑎᓗᒋᑦ ᐊᐅᓚᑦᔭᓚᕿᒍᑎᐅᓯᒪᔪᑦ, ᐱᓂᐊᕐᓂᖃᕐᓂᕕᓂᖓ ᖃᓄᓪᓗᐊᑎᒋᒃ 

ᓱᕐᕂᓯᒪᓂᖓᓗ ᒪᓕᓪᓗᒍ ᐊᒻᒪᓗ ᒪᓕᒐᕐᓂᒃ ᒪᓕᙱᑐᖃᑦᑕᓯᒪᓂᖓ. 

1. ᐊᑐᕐᑎ ᐃᓱᒪᒥᓪᓗᓂ ᐊᓃᓐᓇᐸᑦ ᖃᐅᔨᑎᑦᓯᒐᓂ ᑲᒪᔨᒥᓂᒃ ᓇᒻᒥᓂᖅ 

ᐊᑭᓕᕐᑐᐃᒋᐊᖃᓕᕋᔭᕐᑐᖅ ᑐᔪᕐᒥᐅᒍᑎᒥᓂᒃ ᒥᕝᕕᓕᐊᕈᑎᒥᓂᓗ ᓄᓇᓕᒻᒥᓄᑦ ᐅᑎᓯᒍᓂ. 

ᓄᓇᓕᒻᒥᓄᑦ ᐅᑎᕈᑎᖏᑦᑕ ᖃᖓᑦᑕᐅᑎᖏᑦ ᐊᑭᓕᕐᑕᐅᒪᓂᐊᕐᑐᑦ ᐋᓐᓂᐊᕕᒻᒧᑦ 

(ᖃᓄᓪᓗᐊᑎᒋᒃ ᐊᑯᓂᕆᔪᒥᒃ ᐅᑎᕐᓇᓵᕋᓗᐊᕐᐸᑦ). 

2. ᐅᐃᒪᓇᕐᑐᓄᑦ ᑭᓯᐊᓂ, ᐊᑐᕐᑎ ᑕᑯᔭᐅᒋᐊᖃᕐᕕᒥᓄᑦ ᓄᐃᓐᓂᖏᑉᐸᑦ, 

ᐃᓂᑦᓴᓕᐅᕐᑕᐅᒋᐊᓪᓚᕈᓐᓇᑐᖅ ᑕᑯᔭᐅᕕᑦᓴᒥᓂᒃ ᐊᐅᓪᓚᓯᒪᖏᓐᓇᓗᓂ. ᐊᑐᕐᑎ 

ᑕᑯᔭᐅᒋᐊᖃᕐᕕᒥᓄᑦ ᑐᖓᓕᐅᒍᑎᖓᓄᑦ ᓄᐃᙱᒌᕐᒥᐸᑦ ᓄᓇᓕᒻᒥᓄᑦ 

ᐅᑎᕐᑎᑕᐅᑐᐃᓐᓇᖃᑦᑕᓂᐊᕐᑐᖅ. ᓄᓇᓕᒻᒥᓄᑦ ᐅᑎᕐᓯᒪᓕᕈᓂ, ᐋᓐᓂᐊᓯᐅᕐᑎᒥᒃ 

ᖃᐅᔨᒋᐊᕐᕕᖃᕆᐊᓕᒃ ᑕᑯᔭᐅᒋᐊᓪᓚᕈᒪᓗᓂ ᐃᓂᑦᓴᓕᐅᕐᑕᐅᒋᐊᓪᓚᓛᕋᒥ. 

3. ᐊᑐᕐᑎ 

a) ᓱᒃᑯᑎᕆᑉᐸᑦ ᑐᔪᕐᒥᐅᕕᒻᒥᓂᑦ ᐱᖁᑎᖏᓐᓂᓘᓐᓃᑦ  

b) ᐊᑐᕐᓂᓗᕝᕕᖃᕐᐸᑦ ᐱᓗᑲᓐᓂᒍᓂᓪᓘᓃᑦ ᑲᑉᐱᐊᓵᕆᓂᒃᑯᑦ ᑲᑉᐱᐊᓵᕆᒍᓂᓪᓘᓃᑦ 

ᐱᐅᓯᕐᒥᒍᑦ ᐋᓐᓂᐊᕕᓕᐊᕐᓯᒪᖃᑎᒥᓂᒃ ᐱᓇᓱᑦᑎᖏᓐᓂᓘᓐᓃᑦ  

c) ᒪᓕᒋᐊᓕᒻᒥᓂᒃ ᒪᓕᙱᑯᓂ (ᐊᑐᕐᑏᑦ ᒪᓕᑦᑏᓗ ᐊᖏᕈᑎᖓ ᑕᑯᒋᐊᕐᓗᒍ)  

d) ᓲᓱᑦᓴᖏᒃᑯᓂ ᑐᔪᕐᒥᐅᕕᐅᑉ ᒪᓕᒐᖏᓐᓂᑦ  

ᑌᒣᑦᑐᓂᒃ ᐱᐅᓯᕐᓲᑎᖃᕈᓂ ᐊᖏᕐᑕᐅᑐᐃᓐᓇᖃᑦᑕᓂᐊᙱᑐᖅ ᖃᖓᓕᒫᒃᑯᑦ. 

6.2 ᑐᔪᕐᒥᐅᒍᑎᓄᑦ ᓂᕆᒍᑎᓄᓪᓗ ᐅᑎᕐᕕᐅᒍᑏᑦ 

6.2.1 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᓗᓂ, ᓄᓇᕕᒻᒥ ᓄᓇᓯᒪᔫᓗᓂ; 

ᐊᒻᒪᓗ 

ᐋᓐᓂᐊᕕᐅᑉ ᐋᓐᓂᐊᓯᐅᕐᑎᒪᕆᖓ ᓱᕐᖁᐃᓯᒍᑎᒥ ᓴᕐᖀᓯᒪᑉᐸᑦ ᐱᒍᑦᔭᐅᒍᑎᒋᒋᐊᓕᖓᓂᑦ ᐊᑐᕐᑎᐅᑉ 

ᐋᓐᓂᐊᓯᐅᕐᑕᐅᒋᐊᖃᕐᓂᖓᓄᑦ ᐊᖏᕐᑕᐅᓯᒪᓗᓂᓗ ᑎᒃᑯᐊᑕᐅᓯᒪᔪᒧᑦ ᑲᒪᔨᒻᒪᕆᐅᑉ; 

ᐊᒻᒪᓗ 

ᐅᐃᒪᓇᕋᓂ ᐋᓐᓂᐊᓯᐅᕐᑕᐅᒋᐊᕐᑐᓯᒪᔪᖅ ᐋᓐᓂᐊᓯᐅᕆᒍᑏᑦ ᐱᑕᖃᙱᒪᑕ ᓄᓇᕕᒻᒥ ᓄᓇᓕᖓᓂᓪᓘᓃᑦ, 

ᑐᑦᓯᕋᐅᑎᖓ ᐋᓐᓂᐊᓯᐅᕐᑎᒪᕆᐅᑉ ᒪᓕᑦᓱᒍ. 

ᐊᒻᒪᓗ 

ᐃᓚᓐᓈᑯᒥᓃᑦᑐᖅ, ᐃᓚᒥᓂᑦ ᓯᓂᑦᑕᕕᒻᒥᓘᓐᓃᑦ. 

6.2.2 ᐊᐅᓚᑦᓯᓂᓕᕆᓂᑎᒍᑦ ᖃᓄᐃᓘᕈᓰᑦ 

ᐊᑐᕐᑏᑦ ᑐᔪᕐᒥᐅᒍᒪᒍᑎᒃ ᐃᓚᓐᓈᑯᒥᓂᑦ ᐃᓚᒥᓂᓪᓘᓃᑦ ᑐᔪᕐᒥᐅᒍᑎᑖᕐᑕᕈᑎᓂᑦ ᐱᑎᑕᐅᒍᓐᓇᑐᑦ 

(ᐊᑭᖏᑦ ᐋᕐᕿᑕᐅᓯᒪᔪᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᒧᑦ ᒪᓕᓪᓗᒋᑦ), ᐃᓚᖃᕐᑎᓗᒍ 

ᓂᕆᒍᑎᓂᑦ ᒪᕐᕉᓄᑦ ᐅᓐᓄᐊᓄᑦ ᐅᖓᑖᓅᙱᑐᖅ ᐊᑭᓕᕐᑐᑕᐅᒍᓐᓇᑎᓪᓗᒋᑦ ᐊᑐᓂᑦ ᐊᐅᓪᓚᓯᒪᓂᕐᒥᓄᑦ.  

ᐊᑐᕐᑎ ᐊᐅᓚᑐᐊᕐᐸᑦ ᒪᓕᑦᑎᖃᕐᓗᓂ ᐊᖏᕐᑕᐅᓯᒪᔪᒥᒃ ᐋᓐᓂᐊᕕᒻᒧᑦ, ᒪᓕᑦᑎ ᑮᓇᐅᑦᔭᓴᕈᓐᓇᑐᖅ 

ᒪᓕᓪᓗᒋᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᐅᑉ ᒪᓕᒐᖏᑦ ᐃᓕᖓᔪᒧᑦ ᐅᓐᓄᐊᑕᒫᑦ 

ᓂᕆᒍᑎᖏᓐᓄᑦ. ᒪᓕᑦᑎ ᒪᓕᑦᓯᒪᔭᒥᓂᒃ ᖃᕆᐊᖃᑎᖃᖃᑦᑕᕆᐊᓕᒃ. 

ᒪᕐᕉᓂᒃ ᐅᓐᓄᐊᓂᒃ ᓯᓂᑦᑕᕈᓐᓇᑎᑕᐅᔪᑦ ᐅᐃᒪᓇᕋᑎᒃ ᐋᓐᓂᐊᓯᐅᕐᑕᐅᒋᐊᕐᑐᓯᒪᔪᑦ ᓄᓇᕕᒻᒥ 

ᓯᓚᑖᓂᓪᓘᓃᑦ, ᐊᓯᐊᒎᕐᑐᒥᒃ ᐋᓐᓂᐊᓯᐅᕐᑎ ᐅᖃᕐᓯᒪᙱᐸᑦ. 

7 ᐊᑯᓃᕐᑐᒥᒃ ᐊᐅᓪᓚᓯᒪᔪᑦ ᐋᓐᓂᐊᓯᐅᕐᑕᐅᒋᐊᖃᕐᓂᒧᑦ, ᐊᑐᕐᑎᐅᑉ ᐃᓅᓯᖓ 

ᐃᓱᓕᑉᐸᓕᐊᓕᕐᐸᑦ ᐊᓯᖏᓪᓗ ᐱᐅᓯᐅᒡᒐᔪᙱᑐᒃᑯᑦ ᐋᓐᓂᐊᓯᐅᕐᑕᐅᒋᐊᓖᑦ 

ᒪᓕᒉᑦ ᐊᑐᕐᑕᐅᔪᑦ ᑐᑭᓯᓇᕐᑎᓯᑦᓱᑎᓗ ᐃᒻᒪᖃᐅᑎᓕᓐᓄᑦ ᐃᒻᒪᖃᐅᑎᖃᙱᑐᓄᓪᓗ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᐅᑏᑦ ᑐᑭᓯᓇᕐᑎᑕᐅᔪᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑐᕐᖃᑕᕐᕕᒧᑦ ᐅᕝᕙᓗᓘᓐᓃᑦ 

ᑲᓚᓴᐅᑉ ᐃᓗᓯᓕᕆᕕᖓᓄᑦ ᓄᓇᖃᖅᑳᓯᒪᔪᑦ ᐃᓚᐅᔫᒍᑎᓖᑦ ᐃᒻᒪᖃᐅᑎᖃᙱᑐᑦ ᐱᒍᑦᔭᐅᒍᑎᒋᓲᖏᑦ, 

ᐃᓄᐃᑦ ᐱᕕᖃᖃᑦᑕᕆᐊᖃᕐᒥᒪᑕ ᐃᒻᒪᖃᐅᑎᖃᙱᑐᑦ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑖᕐᑕᐅᑎᐅᓲᓂᑦ 

ᑌᒫᓪᓗᐊᓭᓐᓇᖅ ᓄᓇᖃᖅᑳᓰᒪᔪᑦᓴᔦᑦ ᑯᐯᒻᒥ ᐱᒍᑦᔭᐅᒍᑎᒋᓲᖏᑎᑐᑦ ᑯᐯᒃ ᐊᑭᓕᕐᑐᑕᖏᓐᓄᑦ. 

ᑐᕌᒐᓕᐊᖑᓯᒪᔪᖅ ᐃᒻᒪᖃᐅᑎᓕᓐᓄᑦFᐃᒻᒪᖃᐅᑎᖃᙱᑐᓄᑦ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑖᕐᑕᐅᑏᑦ 

ᓄᐃᑕᐅᓯᒪᔪᑦ ᐊᐅᓚᑦᓯᒍᑎᐅᓂᐊᕐᓱᑎᒃ ᐱᒍᑦᔭᐅᒍᑎᑦᓴᕆᐊᓪᓚᖏᓐᓂᑦ ᐃᓄᐃᑦ ᐃᓚᐅᔫᒍᑎᓖᑦ, 

ᐃᓕᑕᕆᔭᐅᒪᔪᑦ ᑲᓇᑕᐅᑉ ᐃᓗᓯᓕᕆᕕᖓᓄᑦ. ᐃᒫᒃ ᑐᑭᖃᕐᓱᓂ ᐋᓐᓂᐊᓯᐅᕐᑕᐅᒋᐊᓕᒃ ᐊᑯᓃᕐᑐᒥᒃ 

ᐋᓐᓂᐊᕕᒻᒦᒋᐊᖃᕐᐸᑦ ᖃᓂᑦᑑᒋᐊᖃᕈᓂᓪᓘᓃᑦ ᐋᓐᓂᐊᕕᒻᒧᑦ ᓄᓇᓕᒻᒥᓂ 

ᐋᓐᓂᐊᓯᐅᕐᑕᐅᒍᑎᒋᕐᖃᔭᙱᑯᓂᐅᒃ, ᓂᕆᒍᑎᖏᓐᓄᑦ ᐊᑭᓕᕐᑐᕆᐊᓖᑦ, ᑐᔪᕐᒥᐅᒍᑎᖏᓐᓄᑦ ᖃᓪᓈᓂᓪᓗ 

ᐅᓯᑲᑦᑕᑕᐅᒍᑎᖏᑦ ᐋᓐᓂᐊᓯᐅᕐᑕᐅᒋᐊᕐᑐᕈᑎᒥᓄᑦ ᐊᑭᓕᕐᑐᑕᐅᕐᖃᔭᙱᐸᑕ 

- ᑯᐯᒻᒥ ᑎᒥᐅᔪᒧᑦ ᐅᕝᕙᓗᓘᓐᓃᑦ  

- ᑮᓇᐅᔭᑎᒍᑦ ᐃᑲᔪᕐᓯᒍᑎᓄᑦ ᐃᓄᓐᓂᒃ ᐅᕝᕙᓗᓘᓐᓃᑦ  

- ᑲᕙᒪᒃᑯᑦ ᑮᓇᐅᔭᖃᕐᑎᓯᒍᑎᖏᓐᓄᑦ ᐅᕝᕙᓗᓘᓐᓃᑦ  

- ᐃᒻᒥᒎᕐᑐᓄᑦ ᐃᒻᒪᖃᐅᑎᖃᕐᑎᓯᔨᒧᑦ 

ᐊᑭᓕᕐᑐᑕᐅᑫᓐᓇᕈᓐᓇᕕᓕᒃ ᑕᕐᕿᓄᑦ ᐱᖓᓱᓄᑦ (3) ᐅᖓᑖᓅᙱᑐᖅ. 

ᑕᕐᖀᑦ ᐱᖓᓱᑦ ᐅᖓᑖᓅᕐᑐᕕᓂᐅᑉᐸᑦ, ᑲᒪᔨᒻᒪᕆᒃ ᐃᓅᓕᑦᓯᕕᐅᑉ ᐋᓐᓂᐊᕕᖓᓂᑦ ᑭᒡᒐᑐᕐᑎᖓᓘᓐᓃᑦ 

ᑲᒪᔨᒻᒪᕆᖓᓘᓐᓃᑦ ᑐᓚᑦᑕᕕᐅᑉ ᑭᒡᒐᑐᕐᑎᖓᓘᓐᓃᑦ ᑐᑦᓯᕋᐅᑎᓕᐅᕆᐊᓖᑦ ᐊᓪᓚᓯᒪᔪᕐᑎᒍᑦ 

ᐊᖏᕐᑕᐅᒍᑎᒥᒃ ᐃᒻᒪᖃᐅᑎᓕᓐᓄᑦ ᐃᒻᒪᖃᐅᑎᖃᙱᑐᓄᓪᓗ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᐅᑎᓂᑦ ᓂᕆᒍᑎᖏᑦ, ᑐᔪᕐᒥᐅᒍᑎᖏᑦ ᐃᖏᕐᕋᐅᑎᒃᑯᓗ ᐊᐅᓚᑕᐅᒍᑎᖏᑦ 

ᐊᑭᓕᕐᑐᑕᐅᒍᑎᑦᓴᖏᓐᓄᑦ. ᐊᖏᕐᑕᐅᒍᒪᐅᑎᒃ ᑐᑭᓯᓇᕐᑎᓯᓯᒪᑦᓯᐊᕆᐊᓕᒃ ᐱᑦᔪᑎᖏᓐᓂᑦ, 

ᐃᓗᓕᓕᒫᖏᓐᓂᑦ, ᓇᓗᓀᕐᓗᒋᓪᓗ ᑮᓇᐅᔭᕐᑐᕈᑎᐅᓂᐊᕐᑐᑦ. ᑖᓐᓇ ᑐᑦᓯᕋᐅᑎᒃ ᕿᒥᕐᕈᔭᐅᓕᕋᔭᕐᑐᖅ 

ᐊᖏᕐᑕᐅᓗᓂᓗ ᒪᓕᓪᓗᒋᑦ ᐊᑭᑭᓐᓂᐹᒥᒃ ᑮᓇᐅᔭᕐᑐᕈᑎᐅᓂᐊᕐᑐᑦ.  

ᑮᓇᐅᔭᖃᕐᑎᑕᐅᓂᖓ ᐃᒻᒪᖃᐅᑎᓕᓐᓄᑦ ᐃᒻᒪᖃᐅᑎᖃᙱᑐᓄᓪᓗ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᐅᑏᑦ ᐊᑭᓕᕐᑐᐅᒍᑎᐅᕐᖃᔭᙱᑐᑦ ᐃᓚᒌᑦ ᖃᖓᑦᑕᐅᑎᖏᓐᓂᑦ ᐋᓐᓂᐊᔪᒥᒃ 

ᑕᑯᔭᕐᑐᕈᑎᒋᓂᐊᕐᑕᖏᓐᓄᑦ ᒪᓕᓪᓗᑎᓘᓐᓃᑦ ᐊᑐᕐᑎᒥᒃ ᐃᓅᒍᓐᓀᑲᓵᕕᐊᐱᑦᑐᒥᒃ ᐅᕝᕙᓗᓘᓐᓃᑦ 

ᐊᑯᓃᕐᑐᒥᒃ ᐋᓐᓂᐊᕕᒻᒦᒋᐊᓕᒻᒥᒃ ᑕᑯᔭᕐᑐᓂᕐᒧᑦ. ᓂᑲᒍᓱᓐᓂᐅᑉ ᑐᑭᐊᒍᑦ ᐱᑦᔪᑏᑦ ᐃᓚᒋᔭᐅᑎᑕᐅᙱᑐᑦ 

ᐊᐅᓪᓚᑎᑕᐅᒍᓐᓇᓂᕐᒧᑦ ᐋᓐᓂᐊᕕᓕᐊᕐᑐᓄᑦ.  

ᑌᒣᒐᓗᐊᕐᑎᓗᒍ, ᐋᓐᓂᐊᓂᖓ ᐱᑦᔪᑎᑦᓴᓯᐊᖑᓂᕋᕐᑕᐅᐸᑦ, ᐊᖏᕐᑕᐅᒍᑎᑖᓚᐅᑲᒋᐊᓕᒃ 

ᑐᑭᑖᕈᑎᐅᓚᐅᕋᓂ ᐋᓐᓂᐊᔪᖅ ᒪᓕᑦᑎᖃᕆᐊᖃᕐᒪᖔᑦ. ᑌᒣᒻᒪᑦ, ᐊᑕᐅᓯᖅ ᑭᓯᐊᓂ ᐃᓄᒃ 

ᒪᓕᑦᑎᐅᒍᓐᓇᖁᖅ, ᐊᓯᖏᑦ ᐱᑦᔪᑏᑦ ᐱᑕᖃᕋᓗᐊᕐᒥᑎᓪᓗᒋᑦ ᑭᓯᐊᓂᓗᐊᙳᐊᖅ ᐃᓅᒍᓐᓀᑲᓵᕕᐊᐱᑦᑐᒥᒃ 

ᓴᓂᓪᓕᖃᕈᓐᓇᓂᐊᕐᒪᑦ.  

8 ᒪᓕᑦᑎ 

8.1 ᑐᕌᒐᖅ 

ᒪᓕᑦᑎ ᑲᒪᑦᓯᐊᖏᓐᓇᓕᒫᕆᐊᓕᒃ ᑲᑎᒪᑦᓰᓇᓕᒫᕐᓗᓂᓗ ᒪᓕᑦᑕᒥᓂᒃ ᐋᓐᓂᐊᓯᐅᕐᑕᐅᒋᐊᕐᑐᓯᒪᔪᒥᒃ 

ᓄᓇᓕᒥᑕ ᐊᓯᐊᓄᑦ, ᒪᓕᓪᓗᒋᑦ ᖃᓄᐃᓘᖁᔨᒍᑏᑦ ᐅᖃᐅᓯᕐᑕᖏᓐᓃᑐᑦ 5-ᒥ. 

8.2 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ 

ᒪᓕᑦᑎᖃᕆᐊᖃᕐᑐᖃᕐᐸᑦ, ᐱᕕᑦᓴᖃᕐᑎᑕᐅᒍᓐᓇᑐᑦ ᔦᒥᓯ ᐯᒥ ᑯᐯᒃᓗ ᑕᖅᕋᖓᓂ ᐊᖏᖃᑎᒌᒍᑎᒧᑦ 

ᐃᓚᐅᒍᑎᓕᑐᐊᑦ. 

ᐋᓐᓂᐊᕕᒃ ᐊᐅᓪᓚᑎᑦᓯᔨᖓ ᐊᖏᕈᑎᖃᕈᓐᓇᑐᖅ ᓇᓪᓕᐊᓂᒃ ᒪᓕᑦᑐᓴᒥᒃ. ᒪᓕᑦᑎᐅᓚᖓᔪᖅ 

ᒪᓕᑦᑎᓯᐊᒍᒋᐊᓕᒃ ᑕᑎᒋᔭᐅᑦᓯᐊᕈᓐᓇᓗᓂ ᐅᑭᐅᖃᕐᓗᓂ 18-ᓂᒃ ᐊᖓᔪᑦᓯᐅᓗᓂᓘᓐᓃᑦ. ᐋᓐᓂᐊᕕᒃ 

ᐊᐅᓪᓚᑎᑦᓯᔨᖓ ᓇᓗᓀᕐᓯᓯᐊᕆᐊᓕᒃ ᒪᓕᑦᑎᓯᐊᒍᓚᖓᔪᒥᒃ ᐊᖏᕈᑎᒋᓚᐅᕐᓇᒍ. 

8.2.1 ᐊᑐᕐᑎ 18 ᐊᑖᓂᑦ ᐅᑭᐅᓕ  

• ᐊᑐᕐᑏᑦ ᐅᑭᐅᓖᑦ 14ᓂᑦ 17ᓄᑦ, ᐊᖏᕐᑕᕕᓂᐅᓕᕐᓗᓂ ᐋᓐᓂᐊᖓᔪᒍᑎᐅᖕᖏᑐ 

ᖃᓄᐃᒍᑎᖃᕈᑎᒃ (ᑕᑯᓗᒍ ᐊᕕᑦᑐᓯᒪᔪᖅ 3.2), ᐊᐅᓪᓚᕈᓐᓇᖁᖅ ᒪᓕᑦᑎᖃᕐᓗᓂ 

ᐃᓄᑐᒍᒪᓂᕐᒥᒃᓂ ᐅᖃᕐᓯᒪᖕᖏᐸᑕᑭᓯᐊᓂ;  

• ᐊᑐᕐᑎ ᐅᑭᐅᖃᕐᐸᑦ 14ᓂᑦ 17ᓄᑦ ᒪᓕᑦᑎᖃᕈᓐᓇᓂᕐᒧᑦ ᐊᖏᕐᑕᐅᒪᖕᖏᐸᑦ. ᐅᓪᓕᕕᒃ 

ᑲᒪᒋᔭᖃᕐᓂᐊᑐᑦ ᐊᑐᐃᓐᓇᐅᑎᑦᓯᓗᑎᑦ ᒪᓕᑦᑐᓴᒥᒃ ᐊᑐᕐᑎᒥ ᐋᓐᓂᐊᕕᓕᐊᕆᐊᖃᓕᕐᐸᑦ. 

ᑌᒣᒐᓗᐊᕐᑎᓗᒍ, ᐊᑐᕐᑎ ᑰᑦᔪᐊᓕᐊᕆᐊᖃᕈᓂ ᐳᕕᕐᓂᑐᒧᓪᓘᓃᑦ ᑭᒍᑎᓕᕆᔨᒥᒃ ᑕᑯᓂᐊᕐᓗᓂ, 

ᐱᓚᑦᑕᐅᒋᐊᕐᑐᓗᓂᓪᓘᓃᑦ ᑭᒍᑎᒥᒍᑦ, ᕿᒥᕐᕈᔭᐅᒋᐊᕐᑐᕈᓂ ᐱᓚᑦᑕᐅᒐᓛᐱᑐᐃᓐᓇᕆᐊᕐᑐᕈᓂᓪᓘᓃᑦ 

ᐊᐅᓪᓚᓯᒪᓚᖓᒍᓂ 48 ᑫᕙᓪᓚᒍᓰᑦ ᐅᓂᕐᓂᐸᐅᑎᓪᓗᒍ ᓄᓇᓕᒻᒥᑕ ᓯᓚᑖᓂᑦ, ᐋᓐᓂᐊᕕᒃ ᐊᑕᐅᓯᕐᒥᒃ 

ᐃᓄᒻᒥᒃ ᑎᒃᑯᐊᓯᒍᓐᓇᑐᖅ ᒪᓕᑦᑎᐅᓂᐊᕐᑐᒥᒃ ᐊᑐᕐᑎᓄᑦ ᐱᖓᓱᓄᑦ ᐅᖓᑖᓄᖕᖏᑐ (3) ᐅᑭᐅᓕᓐᓄᑦ 

14 ᐊᑖᓂᑦ ᐊᑕᐅᑦᓯᑯᑦ ᐊᐅᓪᓚᑐᓄᑦ; ᑎᓕᔨᒍᓐᓇᓱᑎᑦ ᒪᓕᑦᑎᒪᓴᒥ ᒪᓕᓐᓂᐊᑐᒥᒃ 

ᐊᑕᐅᓯᑐᐃᓐᓇᐅᖏᑦᑐᒥᒃ ᐅᑭᐅᓕᓐᓂᑦ 14ᓂᑦ 17ᓄᑦ. 

 ᐊᖓᔪᖅᑳᕆᔭᐅᔪᑦ ᐊᑎᓕᐅᕆᐊᓖᑦ ᐊᖏᕈᑎᒥᓂᒃ ᕿᑐᕐᖓᖏᑦ ᐅᑭᐅᓖᑦ 14 ᐊᑖᓂᑦ 

ᐊᐅᓪᓚᕈᓐᓇᐅᑎᒋᓂᐊᕐᑕᖏᓐᓂᑦ ᒪᓕᑦᑎᓇᒋᑦ ᐊᖓᔪᖅᑳᕆᔭᐅᔫᒃ. ᐋᓐᓂᐊᕕᒻᒧᑦ ᑐᓴᐅᒪᑎᑕᐅᒋᐊᓖᒃ 

ᐅᐃᒪᓇᕐᓯᔪᕕᓂᐅᑉᐸᑦ ᖃᓄᖅ ᐊᐅᓚᑦᔭᕆᐊᕈᑎᐅᒐᔭᕐᒪᖔᑦ. 

8.2.1.1  ᖃᓄᐃᓘᕈᓰᑦ ᖃᖓᑦᑕᔫᒃᑯᑦ ᐅᐃᒪᓇᕐᓯᔪᖅ ᐊᐅᓪᓚᕆᐊᖃᕐᐸᑦ (EVAQ) 

ᖃᓄᐃᓘᕈᓰᑦ ᖃᖓᑦᑕᔫᒃᑯᑦ ᐅᐃᒪᓇᕐᓯᔪᖅ ᐊᐅᓪᓚᕆᐊᖃᓯᑉᐸᑦ ᐅᖃᐅᓯᕐᑕᖃᕐᐳᑦ ᖃᖓᑦᑕᔫᖅ 

ᐅᐃᒪᓇᕐᓯᔪᒥᒃ ᐋᓐᓂᐊᕕᓕᐊᕆᐊᓕᒻᒥᒃ ᐅᓯᓚᖓᔪᖅ ᐅᐃᒪᓇᕐᑐᓯᐅᑎᓂᒃ ᐱᓇᓲᑎᑦᓴᖃᕆᐊᖃᕐᓂᖓᓂᒃ. 

ᒪᓕᑦᑎ ᐃᓂᑦᓴᖃᕋᔭᖕᖏᑐᖅ. ᕿᑐᕐᖓᓕᒃ ᑲᒪᒋᐊᓕᓪᓘᓃᑦ ᕿᑐᕐᖓᕆᔭᐅᔪᒥᒃ ᒪᓕᒍᓐᓇᑑᒐᓗᐊᖅ. 

ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ ᑐᓴᐅᒪᑎᑦᓯᒋᐊᓕᒃ ᐅᐃᒪᓇᕐᑐᑯᑦ ᐊᐅᓪᓚᓯᔫᑉ ᐃᓚᓪᓗᑐᖏᓐᓂᒃ 

ᑕᒪᑐᒥᖓ. ᒪᓕᑦᑎᖓ (ᖏᑦ) ᖃᐅᑐᐊᕐᐸᑦ ᑎᑭᑎᑕᐅᒐᔭᕐᑎᓗᒍ ᐋᓐᓂᐊᓯᐅᕐᑕᐅᒋᐊᖃᕐᓂᖓ 

ᐅᐃᒪᓇᕐᓯᔪᕕᓂᐅᑉ ᒪᓕᓪᓗᒍ. 

8.2.2 ᐊᑐᕐᑏᑦ ᐅᑭᐅᓖᑦ 18-ᓂᑦ ᐊᖓᔪᕐᓰᓗ 

ᖃᓄᐃᓐᓂᖓ ᐊᑐᕐᑎᐅᑉ ᑎᒥᒃᑯᑦ ᐃᓱᒪᒃᑯᓗ ᒪᓕᓪᓗᒍ. ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ 

ᐊᖏᕈᑎᖃᕈᓐᓇᑐᖅ ᒪᓕᑦᑐᓴᓂᒃ ᐊᑐᕐᑎᓂᒃ 18-ᓂᒃ ᐅᑭᐅᖃᕐᐸᑦ ᐊᖓᔪᑦᓯᐅᐸᓪᓗ ᒪᓕᑦᑎᖃᕆᐊᓕᒃ, 

ᒪᓕᓪᓗᒋᑦ ᐊᑏᑦ ᐊᑐᐃᓐᓇᐅᑎᑕᐅᔪᑦ ᐊᖏᕈᑕᐅᓯᒪᑦᓱᑎᓪᓗ RCORS -ᑯᓐᓄᑦ ᐊᕐᕌᒍᑕᒫᕐᓗ 

ᓄᑕᐅᓯᓕᕐᑕᐅᓯᒪᔪᓄᑦ (ᐊᕐᕌᒍᑕᒫᑦ ᐊᑐᐃᓐᓇᐅᑎᑕᐅᖃᑦᑕᓛᕐᑐᑦ). 

8.3 ᐊᐅᓚᑦᓯᓂᓕᓂᑎᒍᑦ ᑐᑭᒧᐊᒍᑎᑦᓭᑦ 

ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ ᐊᑐᕐᑎᐅᑉ ᐊᖏᕈᑎᖃᕐᓯᒪᔪᖅ ᒪᓕᑦᑎᓴᖓᓂᒃ ᐊᑭᓖᒐᔭᕐᑐᖅ 

ᐅᑎᕈᑎᖓᓂᒃ. 

ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ ᐊᑭᓕᕐᑐᐃᒐᔭᕐᑐᖅ ᓂᕆᒍᑎᖏᓐᓂᒃ ᐃᓪᓗᖃᕐᑎᑕᐅᓂᖓᓂᓪᓗ, 

ᐊᑭᓕᕐᑕᐅᒐᔭᕐᑎᓇᒋᑦ ᓂᕆᒍᑎᖏᑦ ᐃᓪᓗᖃᕐᑎᑕᐅᓂᖏᓪᓗ, ᐊᑐᕐᑏᑦ/ᒪᓕᑦᑏᑦ ᑐᔪᕐᒥᐅᑐᑦ ᐃᓚᓐᓈᒥᓂ 

ᐃᓚᒥᓂᓪᓘᓃᑦ (ᒪᓕᑦᓱᒋᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ ᐊᓪᓚᖁᑎᖏᑦ 2009-

05). 

8.3.1 ᐊᑭᓖᔪᑦᓭᑦ 

ᐃᖏᕐᕋᐅᑎᖃᕐᑎᑕᐅᓂᖓ ᒪᓕᑦᑎᐅᑉ, ᓯᓂᑦᑕᕕᖓᓗ ᓂᕆᒐᑦᓴᖏᓪᓗ ᐊᑭᓕᕐᑐᑕᐅᒐᔭᕐᑐᑦ ᐋᓐᓂᐊᕕᒻᒧᑦ 

ᐊᐅᓪᓚᑎᑦᓯᔨᕕᓂᕐᒥᓄᑦ ᐊᑭᖏᑦ ᓄᑦᑎᑕᐅᒐᔭᕐᑎᓗᒋᑦ ᐃᑲᔪᕐᑕᐅᕕᑦᓴᓄᑦ ᑮᓇᐅᔭᓄᓪᓗ ᑐᕌᒐᕐᓄᑦ. 

8.3.2 ᒪᓕᑦᑎᒋᒍᒪᔭᕐᒥᓂᒃ ᓂᕈᐊᕐᓂᖅ 

ᒪᓕᑦᑎ ᐅᑭᐅᖃᕆᐊᓕᒃ ᐃᑉᐱᒋᔭᖃᑦᓯᐊᕆᐊᓕᒃ 18-ᓂᑦ ᐅᖓᑖᓄᓪᓗ ᐅᖃᐅᓯᖃᕈᓐᓇᓗᓂ ᐃᓄᒃᑎᑐᑦ 

ᖃᓪᓗᓈᑎᑐᓪᓗ ᐊᒻᒪᓗFᐅᕝᕙᓗᓘᓐᓃᑦ ᒍᐃᒍᐃᑎᑐᑦ. ᑐᑭᓯᒪᖃᑎᖃᕈᓐᓇᕆᐊᓕᒃ ᐃᓚᖏᓐᓂᑦ, 

ᑐᔪᕐᒥᐅᕕᒻᒥ ᐱᓇᓱᑦᑎᓂᑦ, ᐋᓐᓂᐊᓯᐅᕐᑎᓂᑦ, ᐋᓐᓂᐊᓯᐅᕐᑎᒪᕆᓐᓂᑦ ᐋᓐᓂᐊᕕᒻᒥᓗ ᐱᓇᓱᑦᑎᓂᑦ. 

ᐋᓐᓂᐊᕕᒻᒥ ᑲᑎᖕᖓᔨᖏᑦ ᑲᒪᒋᔭᑦᓴᖃᕐᓂᐊᑐᑦ ᓇᓗᓀᕐᓯᓗᑎᑦ ᑎᒡᒍᐊᓯᓗᑎᓗ ᒪᓕᑦᑎᓴᒥᒃ 

ᐃᓕᑕᕆᔭᐅᔪᒥᒃ ᓄᓇᓕᒻᒧᑦ ᑲᒪᑦᓯᐊᕈᓐᓇᓂᖓ. ᐊᖏᖃᑎᒌᖕᖏᐸᑕ ᒪᓕᑦᑎᓴᒧᓕᖓᔪᒥ, ᑲᒪᔨᒻᒪᕆ 

ᐋᓐᓂᐊᕕᓕᐊᕐᑐᓴᓕᐅᕐᕕᒥ ᑎᒡᒍᐊᓯᓂᐊᕐᖁ ᒪᓕᑦᑎᓴᒥ. 

ᐅᓪᓕᕕᒃ ᒪᓕᑦᑕᐅᑎᑦᓯᖃᑦᑕᓂᐊᕐᑐᖅ ᐊᒻᒪᓗᔭᐅᕝᕙᓗᓐᓃᑦ ᓴᐳᑦᔭᐅᑎᑦᓯᓗᓂ ᐊᑐᕐᑎ ᐋᓐᓂᐊᕕᓕᐊᓯᑉᐸ. 

8.3.3 ᒪᓕᑦᑎᐅᑉ ᐊᓪᓚᓯᒪᔪᕐᑎᒍᑦ ᐊᖏᕈᑎᖓ 

ᐋᓐᓂᐊᕕᐅᑉ ᑲᑎᙵᔨᖏᑦ ᐋᓐᓂᐊᕕᓕᐊᖁᔨᔪᓗ ᑐᑭᓯᑎᑦᓯᖃᑦᑕᓂᐊᕐᑐᑦ ᒪᓕᑦᑏᑦ 

ᖃᓄᐃᓘᕐᑎᓴᔭᐅᓂᖏᓐᓂᑦ, ᐱᔭᑦᓴᖏᓐᓂᑦ ᒪᓕᒋᐊᓕᖏᓐᓂᓗ.  

ᐊᐅᓪᓚᓚᐅᕐᑎᓇᒍ, ᐊᑎᓕᐅᕈᑎᖃᕆᐊᓕ ᐊᖏᕈᑎᒥᓂᒃ ᑐᑭᓯᓇᕐᑎᓯᔪᒥᒃ ᒪᓕᒋᐊᓕᖏᓐᓂᑦ, 

ᑲᒪᒋᔭᑦᓴᔭᖏᓐᓂᑦ, ᒪᓕᒐᕐᓂᑦ ᑐᑭᒧᐊᒍᑎᓂᓪᓗ ᐊᐅᓚᓂᓕᒫᒥᓂᑦ ᓇᔪᕐᓂᓕᒫᒥᓂᓪᓗ ᑐᔪᕐᒥᐅᕕᓐᓂᑦ. 

ᐋᓐᓂᐊᕕᓕᐊᕐᑐᓕᐅᕐᑐᓴᕕᓂᖅ ᐋᓐᓂᐊᕖᑦ ᑐᓴᕐᑎᓯᒋᐊᖃᓂᐊᕐᑐᑦ ᐅᓪᓕᕕᒻᒥ ᑲᒪᔨᓂ ᑎᒡᒍᐊᑕᒥᓂ 

ᒪᓕᑦᑎᒥ ᑐᓂᒪᓂᖓᓂᓗ. 

ᒪᓕᑦᑎ ᒪᓕᑦᓯᐊᖏᑦᑐᖅ ᒪᓕᒋᐊᓕᒻᒥᓂᒃ ᖃᓄᐃᓗᕈᓯᒋᒋᐊᓕᒻᒥᓗ ᒪᓕᑦᑎᐅᖃᔦᕐᑎᑕᐅᓛᕐᑐᖅ. 

9 ᐊᑐᓕᕐᑎᑕᐅᓂᖓ 

ᑖᓐᓇ ᒪᓕᒐᖅ ᐊᑐᕈᓐᓀᑎᑦᓯᔪᖅ ᑕᐅᕐᓰᑕᐅᑦᓱᑎᓗ ᒪᓕᒐᐅᖅᑳᓚᐅᔪᓂᑦ. 

10 ᐊᐅᓚᒍᑎᓄᑦ ᒪᓕᒉᑦ ᓈᒻᒪᒋᔭᐅᓂᖏᑦ 

ᐃᓚᐅᔫᒍᑎᓕᒃ ᓈᒻᒪᓴᙱᑑᖃᓪᓚᓴᕐᓂᐸᑦ ᐱᒍᑦᔭᐅᒍᑎᒥᓂᑦ ᑖᒃᑯᓇᙵᑦ ᓄᓇᕕᒻᒥ ᐊᑐᕐᑏᑦ 

ᐊᐅᓚᑕᐅᒍᑎᖏᓐᓄᑦ ᒪᓕᒐᕐᓂᑦ ᑐᙵᕕᓕᓐᓂᑦ, ᐅᓐᓂᓗᒍᑎᒥᓂᑦ ᓄᐃᑦᓯᒍᓐᓇᑐᖅ ᐋᓐᓂᐊᕕᐅᑉ 

ᐅᓐᓂᓗᕝᕕᓕᕆᕕᖓᑕ ᐱᒍᑦᔨᕕᖓ ᐊᕐᖁᑎᒋᓗᒍ, ᐅᓐᓂᓗᒍᑎᐅᔪᖅ ᕿᒥᕐᕈᔭᐅᑦᓯᐊᓕᕋᔭᕐᒪᑦ 

ᓲᓱᒋᔭᐅᑦᓯᐊᓗᓂᓗ ᒪᓕᓪᓗᒋᑦ ᐅᖃᕐᑕᐅᓯᒪᔪᑦ ᐱᖁᔭᕐᒥᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 

ᐱᒍᑦᔨᕕᓐᓂ. 

ᐃᓚᒋᐊᕈᑎᒃ 1 - ᐊᑐᕐᑎᐅᑉ ᐊᖏᕈᑎᖓᑕ ᑕᑕᕐᓴᒐᖓ 

 

ᐊᑐᕐᑏᑦ ᐊᐅᓚᑕᒍᑎᖏᓐᓄᑦ ᒪᓕᒐᖅ / ᓄᓇᕕᒃ

 

 

 

 

ᐊᑐᕐᑏᑦ ᓂᕆᐅᕝᕕᖃᕐᕕᐅᒍᑎᖏᑦ 

 

ᑕᑯᔭᐅᔪᑦᓴᒫᙳᑎᑕᐅᓃᑦ, ᐊᐅᓚᓃᑦ, ᑐᔪᕐᒥᐅᓃᑦ ᓂᕆᒍᑎᖃᕐᑎᑕᐅᓃᓪᓗ ᐊᑭᖃᙱᑑᕗᑦ 

ᐋᓐᓂᐊᓯᐅᕐᑕᐅᒋᐊᓖᑦ ᐱᒍᑦᔭᐅᒍᑎᖏᓲᖏᑦ ᐃᓚᐅᔫᒍᑎᓖᑦ ᔦᒥᓯ ᐯ ᑯᐯᓪᓗ ᐊᖏᖃᑎᒌᒍᑎᖓᓄᑦ. 

ᐋᓐᓂᐊᓯᐅᕐᑕᐅᒋᐊᕐᑐᕈᕕᑦ ᐊᐅᓪᓚᓯᒪᓗᑎᑦ ᐊᖏᕐᑕᐅᓯᒪᔪᒥᒃ, ᐱᐅᓯᕐᓲᑎᑦᓯᐊᒥᒃ 

ᐱᓂᐊᕐᓂᖃᖃᑦᑕᕆᐊᖃᕐᖁᑎᑦ ᒪᓕᒋᐊᓕᑎᓐᓂᓗ ᒪᓕᑦᓯᐊᓗᑎᑦ ᓈᓚᓪᓗᒋᑦ ᒪᓕᒉᑦ, 

ᑲᒪᒋᔭᑦᓴᔭᕐᑖᕆᓯᒪᔭᑎᑦ ᐃᑉᐱᒋᑦᓯᐊᓗᒋᑦ, ᒪᓕᒉᑦ ᑐᑭᒧᐊᒍᑏᓪᓗ ᒪᓕᑦᓯᐊᓗᒋᑦ ᐊᓪᓚᑕᐅᓯᒪᔪᑦ 

ᐊᖏᕈᑎᒥᒃ. 

ᐊᑐᕐᑎᐅᑉ ᐊᖏᕈᑎᖓᓄᑦ ᑕᑕᕐᓴᒐᖅ 

ᐊᑐᕐᑎᐅᑉ ᐊᑎᖓ: ᐊᓪᓚᖁᑎᖃᐅᑎᖓᑕ ᑭᓯᑦᓯᒍᑎᖓ: 

ᑐᕌᕈᑎᖓ: ᐋᓐᓂᐊᕕᒃ ᑕᑯᔭᐅᔪᑦᓴᓕᐅᕐᓯᒪᔪᖅ: ᑐᓚᑦᑕᕕᒃ__ 

ᐃᓅᓕᑦᓯᕕᒃ__  

  

ᒪᓕᑦᑎᐅᑉ ᐊᑎᖓ: ᐅᖄᓚᐅᑎᖓᑕ ᑭᓯᑦᓯᒍᑎᖓ: 

 

ᑕᑯᔭᐅᔪᑦᓴᒫᙳᑎᑕᐅᓃᑦ, ᐊᐅᓚᓃᑦ, ᑐᔪᕐᒥᐅᓃᑦ ᓂᕆᒍᑎᖃᕐᑎᑕᐅᓃᓪᓗ ᐊᑭᖃᙱᑐᒥᒃ ᐋᓐᓂᐊᓯᐅᕐᑕᐅᒋᐊᓖᑦ 

ᐱᒍᑦᔭᐅᒍᑎᖏᓲᖏᑦ ᐃᓚᐅᔫᒍᑎᓖᑦ ᔦᒥᓯ ᐯ ᑯᐯᓪᓗ ᐊᖏᖃᑎᒌᒍᑎᖓᓄᑦ. ᐋᓐᓂᐊᓯᐅᕐᑕᐅᒋᐊᕐᑐᕈᕕᑦ ᐊᐅᓪᓚᓯᒪᓗᑎᑦ 

ᐊᖏᕐᑕᐅᓯᒪᔪᒥᒃ, ᐱᐅᓯᕐᓲᑎᑦᓯᐊᒥᒃ ᐱᓂᐊᕐᓂᖃᖃᑦᑕᕆᐊᖃᕐᖁᑎᑦ ᒪᓕᒋᐊᓕᑎᓐᓂᓗ ᒪᓕᑦᓯᐊᓗᑎᑦ ᓈᓚᓪᓗᒋᑦ ᒪᓕᒉᑦ, 

ᑲᒪᒋᔭᑦᓴᔭᕐᑖᕆᓯᒪᔭᑎᑦ ᐃᑉᐱᒋᑦᓯᐊᓗᒋᑦ, ᒪᓕᒉᑦ ᑐᑭᒧᐊᒍᑏᓪᓗ ᒪᓕᑦᓯᐊᓗᒋᑦ ᐊᓪᓚᑕᐅᓯᒪᔪᑦ ᐊᖏᕈᑎᒥᒃ. 

 

ᒪᓕᒋᐊᓕᖏᑦ ᑲᒪᒋᔭᑦᓴᔭᖏᓪᓗ 

 

√ ᓲᓱᑦᓴᓯᐊᓚᖓᕗᖓ ᒪᓕᒋᐊᓕᒃᑲᓂᑦ, ᑲᒪᒋᔭᑦᓴᔭᒃᑲᓂᑦ, ᒪᓕᒐᕐᓂᑦ, ᑐᑭᒧᐊᒍᑎᓂᑦ ᐊᓪᓚᑕᐅᓯᒪᔪᓂᑦ ᑖᑦᓱᒥᖓ 

ᐊᖏᖃᕈᑎᐅᑉ ᑕᑕᕐᓴᒐᖓᓂᑦ;  

√ ᓯᕿᓂᙳᐊᒥᒃ ᐃᓱᓕᓯᒪᙱᑐᒥᒃ ᓇᔪᕐᑎᙯᓐᓇᓚᖓᕗᖓ ᐊᐅᓪᓚᓯᒪᓂᓕᒫᕋᓂᑦ ᓄᐃᖃᑦᑕᓗᒍᓗ ᑐᑦᓯᕌᕆᔭᐅᓕᕐᐸᑦ;  

√ ᐋᓐᓂᐊᕕᒻᒥ ᑕᑯᔭᐅᒋᐊᖃᕐᕕᑲ ᓈᒻᒪᓯᑉᐸᑕ ᐁᑦᓯᐊᖃᑦᑕᓚᖓᕗᖓ;  

√ ᑐᔪᕐᒥᐅᕕᒻᒥ ᐱᓇᓱᑦᑏᑦ ᑌᒪᙵᓕᒫᑦᓯᐊᖅ ᖃᐅᔨᒪᑎᖏᓐᓇᖃᑦᑕᓚᖓᔭᒃᑲ ᓇᒧᙳᓯᒪᓂᐊᕈᒪ ᑐᔪᕐᒥᐅᕕᐅᑉ ᓯᓚᑖᓂᑦ;  

√ ᐱᕚᓪᓕᔭᐅᖁᓗᖓ, ᑌᒪᙵᓕᒫᑦᓯᐊᖅ ᖃᐅᔨᒪᑎᖏᓐᓇᖃᑦᑕᓚᖓᔭᒃᑲ ᓇᒧᙳᓯᒪᓂᐊᕈᒪ, ᐱᓗᐊᕐᑐᒥ ᐃᓚᓐᓈᑲᓃᓐᓂᐊᕈᒪ, 

ᐃᓚᒃᑲᓂᑦ ᐊᓯᖏᓐᓂᓘᓐᓃᑦ;  

√ ᓄᓇᓕᒻᒪ ᐋᓐᓂᐊᓯᐅᕐᑎᖓ ᑐᐅᒪᑎᖏᓐᓇᖃᑦᑕᓂᐊᕐᑕᕋ ᐋᓐᓂᐊᓯᐅᕐᑎᒪᕆᒻᒧᑦ ᐊᔪᕿᒋᐊᕐᑕᐅᒍᑎᒃᑲᓂᑦ, 

ᑕᑯᔭᐅᒋᐊᓪᓚᕆᐊᖃᕈᒪ, ᐊᐅᓪᓚᕆᐊᖃᓕᕈᒪᓘᓐᓃᑦ, ᑕᑯᔭᐅᒋᐊᓪᓚᕆᐊᖃᓛᕈᒪᓘᓐᓃᑦ ᓯᕗᓂᕐᒥ;  

√ ᖃᐅᔨᒪᑎᑦᓯᖃᑦᑕᓚᖓᕗᖓ ᐋᓐᓂᐊᕕᒻᒥᑦ ᐊᐅᓪᓚᑎᑎᑦᓯᓯᒪᔪᒥᒃ ᓱᓇᑐᐃᓐᓀᑦ ᐱᑦᔪᑎᐅᑎᓪᓗᒋᑦ ᑕᑯᔭᐅᒋᐊᖃᕐᕕᒐᓄᑦ 

ᐁᕐᖃᔭᓛᙱᑯᒪ ᑐᓴᐅᒪᑎᓗᒋᓗ ᐅᓪᓘᒃ ᒪᕐᕉᒃ ᓯᕗᓂᖓᒍᑦ ᐊᐅᓪᓚᓚᐅᕐᑎᓇᖓ; 

√ ᐊᐅᓪᓚᕕᕕᒋᐊᓕᒻᒪ, ᑕᑯᔭᐅᕕᒋᒋᐊᓕᒻᒪ, ᓂᕆᓐᓇᓯᑉᐸᑦ, ᑐᔪᕐᒥᐅᕕᒻᒦᒋᐊᖃᕐᓂᐅᓗ ᑫᕙᓪᓚᒍᓯᖏᓐᓂᑦ 

ᖃᐅᔨᒪᖏᓐᓇᕋᓱᐊᑦᓯᐊᓚᖓᕗᖓ;  

√ ᓇᔪᕐᑎᖃᖃᑦᑕᓚᖓᙱᓚᖓ ᐋᖓᔮᓐᓇᑐᓂᒃ ᖃᖓᐅᒐᓗᐊᕐᐸᑦ. ᐃᓚᓯᒪᔪᖅ ᑐᔪᕐᒥᐅᕕᒻᒧᑦ ᐃᑎᕐᑎᑕᐅᕐᖃᔭᓚᖓᙱᑐᖅ;  

√ ᓇᔪᕐᑎᖃᖃᑦᑕᓚᖓᙱᓚᖓ ᐃᒥᐊᓗᒻᒥᒃ ᐃᒥᐊᓗᖃᑦᑕᓚᖓᓇᖓᓗ ᑐᔪᕐᒥᐅᕕᒻᒥ;  

√ ᐅᖃᐅᓯᕐᓗᓂᑦ ᐊᓂᐊᑦᓯᖃᑦᑕᓚᖓᙱᓚᖓ ᑲᑉᐱᐊᓵᕆᖃᑦᑕᓚᖓᓇᖓᓗ. ᑕᒪᒃᑯᐊ ᖃᖓᓕᒫᒃᑯᑦ 

ᐊᖏᕐᑕᐅᑐᐃᓐᓇᓂᐅᔭᓚᖓᖕᒪᑕ;  

√ ᐱᖁᑏᑦ, ᐱᐅᒃᑯᑏᑦ ᐊᓯᖏᓪᓗ ᑲᒪᒋᒃᓯᐊᖃᑦᑕᓚᖓᔭᒃᑲ ᑐᔪᕐᒥᐅᕕᒐᓃᑦᑐᑦ ᓇᔪᕐᕕᒐᓂᓪᓗ; √ ᐱᓂᐊᕐᓂᑲᓂᑦ 

ᑲᒪᒋᔭᑦᓴᔭᖃᕐᑐᖓ.  

 

 

ᑕᒡᒎᓇ ᑐᑭᓯᕗᖓ ᒪᓕᒋᐊᓕᒃᑲᓂᑦ, ᑲᒪᒋᔭᑦᓴᔭᒃᑲᓂᑦ, ᒪᓕᒐᕐᓂᑦ ᑐᑭᒧᐊᒍᑎᓂᓪᓗ ᐊᖏᕐᓱᒋᓪᓗ ᒪᓕᑦᓯᐊᓂᐊᕆᐊᖏᑦ. 

 

____________________________________  _________________________________ 

 ᐊᑐᕐᑎᐅᑉ ᐊᑎᓕᐅᕐᕕᖓ       ᐅᓪᓗᖓ 

 

____________________________________  __________________________________ 

     ᑐᑭᓯᑎᑦᓯᔫᑉ ᐊᑎᖓ      ᑕᑯᓐᓇᑑᑉ ᐊᑎᖓ 

 

ᖃᐅᔨᒪᔭᐅᒋᐊᓕᒃ: ᐊᑐᕐᑎ ᑐᑭᓯᑎᑕᐅᖅᑳᕆᐊᓕᒃ ᑕᑯᔭᐅᔪᑦᓴᒫᖑᖁᔨᓂᕐᒧᑦ ᑐᑦᓯᕋᐅᑎᒃ ᐊᐅᓪᓚᑎᑕᐅᓚᐅᕐᑎᓇᒍ. 

ᐃᓚᒋᐊᕈᑎᒃ 2 - ᒪᓕᑦᑎᐅᑉ ᐊᖏᕈᑎᖓᑕ ᑕᑕᕐᓴᒐᖓ 

 

ᒪᓕᑦᑏᑦ ᓂᕆᐅᕝᕕᖃᕐᕕᐅᒍᑎᖏᑦ

 

 

 

ᒪᓕᑦᑏᑦ ᓂᕆᐅᕝᕕᖃᕐᕕᐅᒍᑎᖏᑦ  

 

ᐃᓚᐅᔫᒍᑎᓕᒻᒥᒃ ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᒪᓕᑦᑎᑕᐅᒍᓐᓇᓂᖅ ᐊᑭᖃᙱᑐᒥᒃ 

ᐱᒍᑦᔭᐅᒍᑎᐅᕗᖅ ᐋᓐᓂᐊᕕᐅᑉ ᑐᑭᑖᕈᑎᒋᒍᓐᓇᑕᖓ.  

ᒪᓕᑦᑎ ᑐᑭᓯᓇᕐᑎᑕᐅᔪᖅ ᑲᒪᒋᔭᑦᓴᔭᖃᕆᖓ ᐊᑐᕐᑎᒥᒃ ᐃᑲᔪᕐᓯᒪᔨᐅᓗᓂᓗ ᓄᓇᓕᒻᒥᓂ 

ᐊᐅᓪᓚᓯᒪᓂᖓᓂᑦ.  

ᐃᓄᒃ ᐋᓐᓂᐊᕕᒻᒧᑦ ᑎᒃᑯᐊᑕᐅᓯᒪᔪᖅ ᐊᑐᕐᑎᐅᑉ ᒪᓕᑦᑎᒋᓂᐊᕐᑕᖓᓂᑦ ᐱᐅᓯᕐᓲᑎᑦᓯᐊᓂᒃ 

ᐱᓂᐊᕐᓂᖃᖃᑦᑕᕆᐊᓕᒃ ᒪᓕᑦᓯᐊᓗᓂᓗ ᓲᓱᒋᑦᓯᐊᓗᒋᑦ ᒪᓕᒉᑦ, ᒪᓕᒋᐊᓕᖏᑦ, ᑲᒪᒋᔭᑦᓴᔭᖏᑦ, 

ᑐᑭᒧᐊᒍᑏᓪᓗ ᐊᓪᓚᑕᐅᓯᒪᔪᑦ ᐊᖏᕈᑎᐅᑉ ᑕᑕᕐᓴᒐᖓᓂᑦ.  

ᒪᓕᑦᑎ ᐊᖏᕈᑎᒥᒃ ᐊᑎᓕᐅᕐᕕᖃᕆᐊᓕᒃ. ᐊᑎᓕᐅᕐᕕᖓ ᑕᑕᕐᓴᒐᖅ ᐊᑐᕐᑎᐅᑉ 

ᐊᓪᓚᖁᑎᖃᐅᑎᖓᓅᕐᑕᐅᓯᒪᖃᑦᑕᓂᐊᕐᑐᖅ ᐊᑦᔨᖓᓗ ᐋᑕᐅᓗᓂ ᒪᓕᑦᑎᒧᑦ.  

ᒪᓕᑦᑎᐅᑉ ᐊᖏᕈᑎᖓᑕ ᑕᑕᕐᓴᒐᖓ ᐃᓚᒋᐊᕈᑎᒦᑦᑐᖅ ᑕᕝᕙᓂ. 

ᒪᓕᑦᑎᐅᑉ ᐊᖏᕈᑎᖓᓄᑦ ᑕᑕᕐᓴᒐᖅ 

ᒪᓕᑦᑎᐅᑉ ᐊᑎᖓ: ᐊᓪᓚᖁᑎᖃᐅᑎᖓᑕ ᑭᓯᑦᓯᒍᑎᖓ: 

ᑐᕌᕈᑎᖓ: ᐋᓐᓂᐊᕕᒃ ᑕᑯᔭᐅᔪᑦᓴᓕᐅᕐᓯᒪᔪᖅ: ᑐᓚᑦᑕᕕᒃ__ 

ᐃᓅᓕᑦᓯᕕᒃ__  

  

ᒪᓕᑦᑕᖓᑕ ᐊᑎᖓ: ᐅᖄᓚᐅᑎᖓᑕ ᑭᓯᑦᓯᒍᑎᖓ: 
ᐃᓚᐅᔫᒍᑎᓕᒻᒥᒃ ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᒪᓕᑦᑎᑕᐅᒍᓐᓇᓂᖅ ᐊᑭᖃᙱᑐᒥᒃ ᐱᒍᑦᔭᐅᒍᑎᐅᕗᖅ ᐋᓐᓂᐊᕕᐅᑉ 

ᑐᑭᑖᕈᑎᒋᒍᓐᓇᑕᖓ.  

ᒪᓕᑦᑎ ᑐᑭᓯᓇᕐᑎᑕᐅᔪᖅ ᑲᒪᒋᔭᑦᓴᔭᖃᕆᖓ ᐊᑐᕐᑎᒥᒃ ᐃᑲᔪᕐᓯᒪᔨᐅᓗᓂᓗ ᓄᓇᓕᒻᒥᓂ ᐊᐅᓪᓚᓯᒪᓂᖓᓂᑦ.  

ᐃᓄᒃ ᐋᓐᓂᐊᕕᒻᒧᑦ ᑎᒃᑯᐊᑕᐅᓯᒪᔪᖅ ᐊᑐᕐᑎᐅᑉ ᒪᓕᑦᑎᒋᓂᐊᕐᑕᖓᓂᑦ ᐱᐅᓯᕐᓲᑎᑦᓯᐊᓂᒃ ᐱᓂᐊᕐᓂᖃᖃᑦᑕᕆᐊᓕᒃ ᒪᓕᑦᓯᐊᓗᓂᓗ 

ᓲᓱᒋᑦᓯᐊᓗᒋᑦ ᒪᓕᒉᑦ, ᒪᓕᒋᐊᓕᖏᑦ, ᑲᒪᒋᔭᑦᓴᔭᖏᑦ, ᑐᑭᒧᐊᒍᑏᓪᓗ ᐊᓪᓚᑕᐅᓯᒪᔪᑦ ᐊᖏᕈᑎᐅᑉ ᑕᑕᕐᓴᒐᖓᓂᑦ.  

ᒪᓕᑦᑎ ᐊᖏᕈᑎᒥᒃ ᐊᑎᓕᐅᕐᕕᖃᕆᐊᓕᒃ. ᐊᑎᓕᐅᕐᕕᖓ ᑕᑕᕐᓴᒐᖅ ᐊᑐᕐᑎᐅᑉ ᐊᓪᓚᖁᑎᖃᐅᑎᖓᓅᕐᑕᐅᓯᒪᖃᑦᑕᓂᐊᕐᑐᖅ ᐊᑦᔨᖓᓗ 

ᐋᑕᐅᓗᓂ ᒪᓕᑦᑎᒧᑦ.  

ᒪᓕᑦᑎᐅᑉ ᐊᖏᕈᑎᖓᑕ ᑕᑕᕐᓴᒐᖓ ᐃᓚᒋᐊᕈᑎᒦᑦᑐᖅ ᑕᕝᕙᓂ. 

 

ᒪᓕᒋᐊᓕᖏᑦ ᑲᒪᒋᔭᑦᓴᔭᖏᓪᓗ  

√ ᓲᓱᑦᓴᓯᐊᓚᖓᕗᖓ ᒪᓕᒋᐊᓕᒃᑲᓂᑦ, ᑲᒪᒋᔭᑦᓴᔭᒃᑲᓂᑦ, ᒪᓕᒐᕐᓂᑦ, ᑐᑭᒧᐊᒍᑎᓂᑦ ᐊᓪᓚᑕᐅᓯᒪᔪᓂᑦ ᑖᑦᓱᒥᖓ ᐊᖏᖃᕈᑎᐅᑉ 

ᑕᑕᕐᓴᒐᖓᓂᑦ;  

√ ᐃᒻᒥᓂᕿᒍᓐᓇᐳᖓ ᐃᒻᒥᓂᓪᓗ ᑲᒪᑦᓯᐊᕈᓐᓇᓱᖓ ᐊᑐᕐᑎᒥᓪᓗ ᐃᑲᔪᕐᑕᐅᒋᐊᓪᓚᕆᐊᖃᕐᓇᖓ;  

√ ᐊᑐᕐᑎᒧᑦ ᑕᑎᒋᔭᐅᒍᓐᓇᓯᐊᕐᐳᖓ ᖃᖓᓕᒫᒃᑯᑦ ; √ ᐅᑭᐅᑭᑦᑐᒥᒃ ᒪᓕᑦᓯᒪᒍᒪ ᓇᔪᖏᓐᓇᓕᒫᕐᓂᐊᑕᕋ ᑌᒪᙵᓕᒫᖅ;  

√ ᐊᑐᕐᑎ ᐋᓐᓂᐊᕕᒻᒦᐸᑦ ᓇᔪᖃᑦᑕᓂᐊᕐᑕᕋ ᖃᐅᑕᒫᑦ ᑫᕙᓪᓚᒍᓯᓄᑦ ᑕᓪᓕᒪᓄᑦ (5) ᐃᑭᓐᓂᐸᐅᑎᓪᓗᒋᑦ;  

√ ᐅᑭᐅᖃᕐᑐᖓ 18-ᓂᑦ ᐅᖓᑖᓂᓪᓘᓃᑦ ᑐᓵᔨᐅᖃᑦᑕᓚᖓᑦᓱᖓᓗ ᐃᓄᒃᑎᑐᑦ, ᖃᓪᓗᓈᑎᑐᑦ ᒍᐃᒍᐃᑎᑐᓪᓘᓃᑦ ᕆᐊᖃᓕᕈᒪ;  

√ ᐊᑐᕐᑎ ᐁᑉᐸᕆᖏᓐᓇᖃᑦᑕᓂᐊᕐᑕᕋ ᐃᑲᔪᕐᓯᒪᑦᓯᐊᓗᒍᓗ ᐊᐅᓚᓂᓕᒫᖓᓂᑦ, ᐋᓐᓂᐊᕕᒻᒦᓕᕐᐸᓗ ᑕᑯᔭᐅᒋᐊᖃᓕᕐᐸᓗ ᐋᓐᓂᐊᓯᐅᕐᑎᓄᑦ;  

√ ᐊᐅᓪᓚᕕᒋᒋᓕᒻᒪ, ᑕᑯᔭᐅᕕᒋᒋᐊᓕᒻᒪ, ᓂᕆᓐᓇᓯᑉᐸᑦ, ᑐᔪᕐᒥᐅᕕᒻᒦᒋᐊᖃᕐᓂᐅᓗ ᑫᕙᓪᓚᒍᓯᖏᓐᓂᑦ ᖃᐅᔨᒪᖏᓐᓇᕋᓱᐊᑦᓯᐊᓚᖓᕗᖓ;  

√ ᐊᑐᐃᓐᓇᐅᖏᓐᓇᓯᐊᓚᖓᔪᖓ ᐯᕐᓯᔨᐅᑦᓯᐊᓗᖓ, ᓇᓗᕐᖁᑎᓕᕐᐸᓗ ᑲᔪᖏᕐᓭᖃᑦᑕᓗᖓ ᐃᑲᔪᕐᓯᒪᓗᖓᓗ ᐊᑐᕐᑎᒥᒃ ᓴᓗᒪᑎᑦᓯᓯᐊᕐᓗᖓ 

ᑎᒥᓐᓂᐊᖃᑦᑕᓗᒍ, ᓂᑲᒋᓗᒍ ᓈᓚᓪᓗᒍᓗ;  

√ ᐊᑐᕐᑎᐅᑉ ᑭᙴᒪᒋᔭᖏᓐᓂᑦ ᐱᑕᖃᕐᑎᓯᑦᓯᐊᖃᑦᑕᓚᖓᕗᖓ ᖃᓄᐃᙱᓯᐊᕆᐊᖃᕐᓂᖓᓂᓪᓗ ᓯᕗᓪᓕᐅᔨᓗᖓ;  

√ ᐊᑐᕐᑎᐅᑉ ᓯᑯᑦᓴᔭᖁᑎᓕᒫᖏᓐᓂᑦ ᓇᔪᕐᑎᖃᖃᑦᑕᓚᖓᕗᖓ ᕆᐊᖃᕈᒪ;  

√ ᐊᑐᕐᑎ ᑐᓴᐅᒪᑎᑦᓯᖃᔭᙱᐸᑦ, ᑐᓴᐅᒪᑎᑦᓯᔨᐅᖃᑦᑕᓚᖓᕗᖓ ᐃᓚᖏᓐᓂᑦ, ᐋᓐᓂᐊᓯᐅᕐᑎᒪᕆᓂ ᐋᓐᓂᐊᓯᐅᕐᑎᓂᓪᓗ ᓄᓇᓕᐅᓪᓗ 

ᐋᓐᓂᐊᓯᐅᕐᑎᖓᓂᑦ ᖃᐅᔨᑎᑕᐅᒍᒪ ᑕᑯᔭᐅᒋᐊᓪᓚᕆᐊᖃᕐᓂᖓᓂᑦ, ᐊᐅᓪᓚᕆᐊᖃᓕᕐᐸᑦ ᐊᒻᒪᓗ ᓯᕗᓂᕐᒥ ᑕᑯᔭᐅᒋᐊᖃᓛᕐᐸᑦ;  

√ ᐱᔭᑦᓴᑖᕆᓯᒪᔭᒃᑲᓂᑦ ᐊᓂᒎᑎᑎᑦᓯᓯᐊᖃᑦᑕᓚᖓᕗᖓ;  

√ ᑐᔪᕐᒥᐅᕕᐅᑉ ᐱᓇᓱᑦᑎᖏᓐᓂᑦ ᑌᒪᙵᓕᒫᖅ ᖃᐅᔨᒪᑎᑦᓯᖏᓐᓇᖃᑦᑕᓂᐊᕐᖁᖓ ᓇᓃᓐᓂᐊᕈᒪ ᑐᔪᕐᒥᐅᕕᒻᒦᓚᖓᙱᑯᒪ;  

√ ᓇᔪᕐᑎᖃᖃᑦᑕᓚᖓᙱᓚᖓ ᐋᖓᔮᓐᓇᑐᓂᒃ ᖃᖓᐅᒐᓗᐊᕐᐸᑦ. ᐃᓚᓯᒪᔪᖅ ᑐᔪᕐᒥᐅᕕᒻᒧᑦ ᐃᑎᕐᑎᑕᐅᕐᖃᔭᓚᖓᙱᑐᖅ;  

√ ᓇᔪᕐᑎᖃᖃᑦᑕᓚᖓᙱᓚᖓ ᐃᒥᐊᓗᒻᒥᒃ ᐃᒥᐊᓗᖃᑦᑕᓚᖓᓇᖓᓗ ᑐᔪᕐᒥᐅᕕᒻᒥ;  

√ ᐅᖃᐅᓯᕐᓗᓂᑦ ᐊᓂᐊᑦᓯᖃᑦᑕᓚᖓᙱᓚᖓ ᑲᑉᐱᐊᓵᕆᖃᑦᑕᓚᖓᓇᖓᓗ. ᑕᒪᒃᑯᐊ ᖃᖓᓕᒫᒃᑯᑦ ᐊᖏᕐᑕᐅᑐᐃᓐᓇᓂᐅᔭᓚᖓᖕᒪᑕ;  

√ ᐱᖁᑏᑦ, ᐱᐅᒃᑯᑏᑦ ᐊᓯᖏᓪᓗ ᑲᒪᒋᒃᓯᐊᖃᑦᑕᓚᖓᔭᒃᑲ ᑐᔪᕐᒥᐅᕕᒐᓃᑦᑐᑦ ᓇᔪᕐᕕᒐᓂᓪᓗ;  

√ ᐱᓂᐊᕐᓂᑲᓂᑦ ᑲᒪᒋᔭᑦᓴᔭᖃᕐᑐᖓ.  

 

ᑕᒡᒎᓇ ᑐᑭᓯᕗᖓ ᒪᓕᒋᐊᓕᒃᑲᓂᑦ, ᑲᒪᒋᔭᑦᓴᔭᒃᑲᓂᑦ, ᒪᓕᒐᕐᓂᑦ ᑐᑭᒧᐊᒍᑎᓂᓪᓗ ᐊᖏᕐᓱᒋᓪᓗ ᒪᓕᑦᓯᐊᓂᐊᕆᐊᖏᑦ. 

 

 

_______________________                      __________________________________ 

 ᒪᓕᑦᑎᐅᑉ ᐊᑎᓕᐅᕐᕕᖓ     ᐅᓪᓗᖓ 

___________________________                    ______________________________ 

ᑐᑭᓯᑎᑦᓯᔫᑉ ᐊᑎᖓ     ᑕᑯᓐᓇᑑᑉ ᐊᑎᖓ 

 

ᖃᐅᔨᒪᔭᐅᒋᐊᓕᒃ: ᒪᓕᑦᑎ ᑐᑭᓯᑎᑕᐅᖅᑳᕆᐊᓕᒃ ᑕᑯᔭᐅᔪᑦᓴᒫᖑᖁᔨᓂᕐᒧᑦ ᑐᑦᓯᕋᐅᑎᒃ ᐊᐅᓪᓚᑎᑕᐅᓚᐅᕐᑎᓇᒍ. 

 


